Ա Մ Փ Ո Փ Ա Թ Ե Ր Թ

«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ
ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1. ՀՀ արդարադատության նախարարություն

	04.10.2022թ.

	
	N  /27.3/43741-2022

	ԿԱՐԾԻՔ
«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ

1.«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) ներկայացվել է որպես ներքին (լոկալ) իրավական ակտ:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: 
Նկատի ունենալով վերոգրյալը, ինչպես նաև այն հանգամանքը, որ Նախագիծը վերաբերում է անասնաբույժի որակավորում ունեցող մասնագետներին, առաջարկում ենք վերանայել Նախագծի բնույթը։
	








Չի ընդունվել։
Քանի որ, սույն նախագիծը վերաբերում է այն անձանց խմբին, որոնք գտնվում են աշխատանքային, քաղաքացիաիրավական հարաբերությունների մեջ և օգտվում են ընդունող մարմնի ծառայություններից կամ աշխատանքներից։ 

	2. Հավելվածի 1-րդ կետի «սահմանվում» բառն առաջարկում ենք փոխարինել «կարգավորվում» բառով:
	Ընդունվել է։


	3.Հավելվածի 3-րդ կետով սահմանվում է, որ՝ վերապատրաստման ժամանակահատվածում պահպանվում է անասնաբույժի որակավորում ունեցող մասնագետների վարձատրությունը, իսկ բնակության վայրից դուրս (Հայաստանի Հանրապետության այլ մարզում կամ արտասահմանում) վերապատրաստման դեպքում տրվում է նաև Հայաստանի Հանրապետության օրենսդրությամբ սահմանված փոխհատուցում: Նույն Հավելվածի 11-րդ կետով սահմանված է, որ անասնաբույժի որակավորում ունեցող մասնագետների վերապատրաստման հետ կապված ծախսերը կատարվում են Հայաստանի Հանրապետության պետական բյուջեի, ինչպես նաև Հայաստանի Հանրապետության օրենսդրությամբ չարգելված այլ միջոցների հաշվին:   
Սույն դեպքում անհասկանալի է, թե ինչ փոխհատուցման մասին է խոսքը այն պայմաններում, երբ վերապատրաստումն իրականացվում է, ոչ թե մասնագետի, այլ պետական բյուջեի միջոցների հաշվին:
Միևնույն ժամանակ, եթե ներկայացված կարգավորմամբ փոխհատուցումը ենթադրում է վերապատրաստման հետ կապված ծախսերից զատ բնակության վայրից դուրս՝ Հայաստանի Հանրապետության այլ մարզում կամ արտասահմանում, վերապատրաստման դիմաց լրացուցիչ վճար, գտնում ենք, որ նշված կարգավորման անհրաժեշտությունը լրացուցիչ հիմնավորման կարիք ունի:
	Ընդունվել է։


	4.Հավելվածի 10-րդ կետի «որոշման» բառն առաջարկում ենք փոխարինել «հաստատման» բառով: 
	Ընդունվել է։


	5.Հավելվածի «Վերապատրաստման կազմակերպումը» բաժնի 7-րդ կետով նախատեսվող կարգավորումները, ըստ էության, դուրս են նշված բաժնի կարգավորման առարկայի շրջանակներից, ուստի առաջարկում ենք Հավելվածի 7-րդ կետը իր ենթակետերով հանել և դրանք ներառել II-րդ բաժնի 4-րդ կետի մեջ:
	Ընդունվել է։
4-րդ և 7-րդ կետերը խմբագրվել են և ներառվել են 2–րդ բաժնում։ 

	6.Հավելվածի 14-րդ կետով սահմանվում է, որ վերապատրաստված անասնաբույժ մասնագետներն եռօրյա ժամկետում ներկայացնում են հաշվետվություն: Գտնում ենք, որ նշված կետն ունի պարզաբանման կարիք, քանի որ հստակ չէ նշված հաշվետվության բովանդակությունը, ինչպես նաև դրա ներկայացման նպատակն ու իրավական հետևանքները: 
	Ընդունվել է։
 

	7.Հավելվածով որևէ անդրադարձ չի կատարվել վերապատրաստման հաճախականությանը, ինչպես նաև կազմակերպման և անցկացման, արդյունքների ամփոփման և գնահատման ընթացակարգի մանրամասներին, ուստի գտնում ենք, որ նախագիծն ունի լրամշակման կարիք:  
	Ընդունվել է։


	2․ Տեսչական մարմինների աշխատանքների համակարգման գրասենյակ
	04.10.2022թ.

	
	N /48․56/32537-2022

	Ի  պատասխան Ձեր 2022 թվականի սեպտեմբերի 27-ի N 01/15368-2022 գրության՝ «Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը։
1. Նախագծի հավելվածի 7-րդ կետն ունի խմբագրման կարիք,  քանի որ  իրավական նորմը թերի և պարզ չէ, թե տվյալ վերապատրաստման ծրագիրն ինչին է ուղղված:
	Ընդունվել է։

	2. Հիմք ընդունելով Նախագծի կանոնակարգման առարկան, այն է՝ անասնաբույժի որակավորում ունեցող մասնագետների շարունակական վերապատրաստումը, խնդրահարույց է  Նախագծի 4-րդ կետի 2-րդ ենթակետով, 7-րդ կետի 2-րդ և 3-րդ կետերով սահմանված իրավակարգավորումները, մասնավորապես՝ կապված  համաճարակաբանների և լաբորատոր մասնագետների մասնագիտական վերապատրաստման հետ, քանի որ վերոնշյալ մասնագետները որպես կանոն կարող են չունենալ անասնաբույժի որակավորում: Ուստի առաջարկում եմ Նախագծով  կամ սահմանել դրույթ՝ համաձայն որի կսահմանվի ով է հանդիսանում անասնաբույժի որակավորում ունեցող մասնագետ և արդյո՞ք  դրա մեջ ներառվում են համաճարակաբանը կամ լաբորատոր մասնագետները կամ հանել վերոնշյալ դրույթները:
	Չի ընդունվել։
Քանի որ, սույն նախագիծը վերաբերում է միայն անասնաբույժի որակավորում ունեցող անձին, ինչ և սահմանված է Անասնաբուժության մասին ՀՀ օրենքի 6-րդ հոդվածի 2-րդ մասի 9-րդ կետով։ Ինչ վերաբերում է թե ով է հանդիսանում անասնաբույժի որակավորում ունեցող մասնագետ, ապա դա վկայում է բարձրագույն ուսումնական հաստատության կողմից տրված դիպլոմը, որտեղ նշված է մասնագիտությունը՝ անասնաբույժ։ Ուստի բոլոր այն համաճարակաբանները կամ լաբորատոր մասնագետները, ովքեր ունեն անասնաբույժ մասնագիտությամբ որակավորում, սույն նախագծի կարգավորման շրջանակներում կարող են վերապատրաստվել։

	3. Նախագծով առաջարկում եմ հստակ սահմանել անասնաբույժի որակավորում ունեցող մասնագետների վերապատրաստման հաճախականությունը, ինչպես նաև ինչ չափորոշիչների հիման վրա է որոշվելու այս կամ այն մասնագետի վերապատրաստման նպատակահարմարության հարցը: 
	Ընդունվել է։

	4. Նախագծի հավելվածի 10-րդ և 12-րդ կետերով սահմանված  է, որ բյուջետային հայտը կազմվում և վերապատրաստման հաճախականությունը որոշվում է մասնագիտական կարիքների չափելիության գնահատման արդյունքում, սակայն պարզ չեն գնահատումն ինչ չափանիշների հիման վրա է իրականացվում։
	Ընդունվել է։

	[bookmark: _Hlk115881571]3. ՀՀ սննդամթերքի անվտանգության տեսչական մարմին

	05.10.2022թ.

	
	N 02/06․1/2/10569-2022

	«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը.
1․ Նախագծի հավելվածի 4-րդ կետի 2-րդ ենթակետը կիրառման բառից հետո լրացնել «կենդանիների հիվանդությունների դեմ արդյունավետ պայքարի կազմակերպման և», բառերով։
	



Ընդունվել է։

	2․ Նախագծի հավելվածի 7-րդ կետի 1-ին ենթակետը կիսատ է ձևակերպված և անհրաժեշտ է խմբագրել:
	Ընդունվել է։

	3․ Նախագծի հավելված 7-րդ կետի 2-րդ ենթակետը վերլուծությանը» բառից հետո լրացնել ,Հայաստանի Հանրապետություն ներթափանցման կանխարգելմանը։ բառերով։
	Ընդունվել է։

	[bookmark: _Hlk148523959]4. ՀՀ  կրթության, գիտության, մշակույթի և սպորտի նախարարություն
	05.10.2022թ.

	
	N 02/10․2/24760-2022

	Ի պատասխան ՀՀ կրթության, գիտության, մշակույթի և սպորտի նախարարություն հասցեագրած Ձեր 2022 թվականի սեպտեմբեր 27-ի «Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հմ․ 01/15368-2022 գրության՝ տեղեկացնում եմ, որ որակավորում ունեցող մասնագետների վերապատրաստումն իրականացվում է լրացուցիչ կրթության միջոցով հիմք ընդունելով «Կրթության մասին» ՀՀ օրենքի  10-րդ հոդվածը՝ «Լրացուցիչ կրթական ծրագրերը նպատակաուղղված են նախընթաց կրթության և ուսուցման արդյունքում կամ դրան զուգահեռ ձեռք բերված գիտելիքները, կարողությունները և (կամ) հմտությունները լրացնելուն, կատարելագործելուն և արդիականացնելուն։» ։ 
Միաժամանակ տեղեկացնում եմ, որ  «Կրթության մասին» ՀՀ օրենքի  16-րդ հոդվածի 2-րդ մասի համաձայն՝ «Լրացուցիչ կրթական ծրագրերի խնդիրն է կատարելագործել, արդիականացնել  և    լրացնել   մինչ   այդ  ձեռք  բերված (նախընթաց) գիտելիքները, կարողությունները, հմտությունները և արժեքները», իսկ նույն օրենքի 16-րդ հոդվածի 3-րդ մասի՝ «Լրացուցիչ կրթական ծրագրերը կազմակերպվում են վերապատրաստումների, խմբային և անհատական մասնագիտական ուսուցման և կարճաժամկետ ուսուցման դասընթացների միջոցով, որոնց ուսումնառության արդյունքները կարող են օրենսդրությամբ սահմանված կարգով գնահատվել և ճանաչվել:»։
Տեղեկացնում եմ նաև, որ «Կրթության մասին» ՀՀ օրենքի 16-րդ հոդվածի 3-րդ մասի 3․4 կետի՝ «Լրացուցիչ կրթական ծրագրերը կազմակերպվում, իրականացվում և վկայագրվում են հետևյալ փուլերով.
1) կատարելագործելու, լրացնելու, արդիականացնելու, նոր ձեռք բերելու ենթակա կարողությունների, գիտելիքների ու հմտությունների կարիքի գնահատում` ըստ մասնակցի նպատակների, պատվիրատուի կարիքների և պաշտոնի նկարագրի պահանջների.
2) պատվերի կամ առաջարկության հայտագրում.
3) լրացուցիչ կրթական ծրագրի փորձաքննություն` ըստ հայտագրված պատվերի կամ առաջարկության.
4) լրացուցիչ կրթական ծրագրի երաշխավորություն` կրթության պետական կառավարման լիազորված մարմնի կողմից.»։
Հարկ եմ համարում տեղեկացնել նաև, որ համաձայն «Նախնական մասնագիտական (արհեստագործական)  և միջին մասնագիտական կրթության մասին» ՀՀ օրենքի 7-րդ հոդվածի 4-րդ մասի 3)-րդ կետի՝ Արհեստագործական և միջին մասնագիտական կրթությունն իրականացվում է նաև արհեստագործական և միջին մասնագիտական լրացուցիչ կրթական ծրագրերով` վերապատրաստմամբ, մասնագետների որակավորման բարձրացմամբ և վերաորակավորմամբ։ 
Տեղեկացնում եմ նաև, որ վերը նշված օրենքի 3-րդ հոդվածի համաձայն՝ լրացուցիչ մասնագիտական կրթությունը`  հիմնական մասնագիտական կրթական ծրագրերից դուրս անձի մասնագիտական որակները կատարելագործող, մասնագիտական վերաորակավորումը ապահովող, որակավորումը բարձրացնող և լրացնող ուսումնական գործընթաց է։ 
Միաժամանակ տեղեկացնում եմ նաև, որ «Բարձրագույն և հետբուհական մասնագիտական կրթության մասին» ՀՀ օրենքի 8-րդ հոդվածի 4-րդ մասի 3)-րդ կետի՝ բարձրագույն և հետբուհական մասնագիտական կրթությունը իրականացվում է լրացուցիչ կրթական ծրագրերով՝ վերապատրաստման և մասնագետների որակավորման բարձրացմամբ:
Հարկ եմ համարում տեղեկացնել նաև, որ լրացուցիչ կրթությունը իրականացվում է ՀՀ կառավարության 2015 թվականի սեպտեմբերի 10-ի «Լրացուցիչ կրթական ծրագրերի կազմակերպման և իրականացման կարգը, ինչպես նաև ոչ ֆորմալ և ինֆորմալ ուսուցման արդյունքների գնահատման և ճանաչման կարգը սահմանելու մասին» հմ․ 1062-Ն որոշմամբ հաստատված  պահաջներին համապատասխան։ 
Ամփոփելով վերոգրյալը՝ առաջարկում եմ լրացուցիչ կրթության վերապատրաստմանը, մասնագետների որակավորման բարձրացմանը և վերաորակավորմանն ուղղված քաղաքականությունը վերապահել ՀՀ կրթության պետական կառավարման լիազորված  մարմնին։
	



























































Չի ընդունվել։
Քանի որ, Անասնաբուժության մասին ՀՀ օրենքը կարգավորում է անասնաբուժության ոլորտի իրականացումը, կառավարմանն առնչվող հարաբերությունները և սույն նախագիծը հանդիսանում է նաև անասնաբուժության ոլորտին առնչվող հարաբերություններ։ 
Միաժամանակ հարկ է նշել, որ օրենքի 3-րդ հոդվածի 2-րդ մասով անասնաբուժության   ոլորտի քաղաքականության մշակումը վերապահված է ՀՀ էկոնոմիկայի նախարարությանը։ ՀՀ վարչապետի 2019 թվականի հունիսի 1-ի թիվ 658-Լ որոշմամբ, ինչպես նաև օրենքի 13-րդ հոդվածով սահմանված է, որ անասնաբուժական ոլորտի պետական մարմիններն ապահովում են անասնաբույժի որակավորում ունեցող մասնագետների վերապատրաստումը։

	5. ՀՀ  վարչապետի աշխատակազմ
	26.10.2022թ.

	
	N 02/16․20/35031-2022

	ԿԱՐԾԻՔ
«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ (այսուհետ՝ Նախագիծ)

Նախագծի վերաբերյալ հայտնում եմ հետևյալը՝
1․ Նախագծի նախաբանից անհրաժեշտ է հանել «Անասնաբուժության մասին» օրենքի 13-րդ հոդվածին արված հղումը՝ նկատի ունենալով այն հանգամանքը, որ նշված հոդվածը չի հանդիսանում Սահմանադրության 6-րդ հոդվածով նախատեսված լիազորող նորմ։
	






Ընդունվել է։

	2․ Նախագծի 2-րդ գլուխը վերաբերվում  է վերապատրաստման նպատակներին և ակնկալվող արդյունքներին, սակայն «Նորմատիվ իրավական ակտերի մասին» օրենքի 6-րդ հոդվածի  5-րդ մասի համաձայն՝ կարգավորման ենթակա ոլորտի կարգավորման նպատակները, ակնկալվող արդյունքը շարադրվում են փորձաքննության ներկայացվող  նորմատիվ  իրավական  ակտին կցվող հիմնավորման մեջ։ Այս առումով անհրաժեշտ է վերանայել Նախագիծը՝ դրա 2-րդ գլխով առաջարկվող կարգավորումները սահմանելով Նախագծին կից ներկայացված հիմնավորման մեջ կամ հաշվի առնելով այն հանգամանքը, որ Նախագծի 2-րդ գլխով առաջարկվող կարգավորումները կանխորոշում են վերապատրաստումներին ներկայացվող պահանջները` թիրախավորելով գործընթացի նպատակը և ըստ այդմ՝ ակնկալվող արդյունքները, խնդրո առարկա նախագծային դրույթները թողնել Նախագծում՝ միաժամանակ  համապատասխան խմբագրական փոփոխություններ կատարելով առաջարկվող ձևակերպումների մեջ։
	Ընդունվել է։

	3․ Նախագծի 8-րդ կետի համաձայն անասնաբույժի որակավորում ունեցող մասնագետների վերապատրաստումն անցկացնելուց առաջ իրականացվում է մասնագիտական կարիքների վերհանում՝ մասնագիտական կարիքները գնահատելու համար: Ձևակերպումն ինքնին խնդրահարույց է, բացի դա  չկա որևէ բացատրություն, թե ինչ է մասնագիտական կարիքը, ինչպես է գնահատվում, ում կողմից, ինչ հաճախականությամբ կամ որ դեպքերում։ Ինչ վերաբերվում է նշված հարցի վերաբերյալ ամփոփաթերթում տրված պարզաբանմանը, ըստ որի վերապատրաստման արդյունքների ամփոփման և գնահատման ընթացակարգի մանրամասները կարգավորվում են ՀՀ կառավարության 2018 թվականի  նոյեմբերի 8-ի N 1239-Ն որոշման հավելվածի 22-րդ կետով, ապա հարկ է նշել, որ վերը նշված որոշումը վերաբերվում է  քաղաքացիական ծառայողի ծառայողական գործուղման պայմաններին ու կարգին և չի տարածվում քաղաքացիական ծառայող չհամարվող և անասնաբուժական ծառայություն իրականացնող ֆիզիկական և իրավաբանական անձանց վրա, մինչդեռ «Անասնաբուժության մասին» օրենքի (այսուհետ՝ Օրենք) 3-րդ հոդվածի 1-ին մասի 4-րդ կետի համաձայն՝ անասնաբուժական ծառայությունը  ֆիզիկական և իրավաբանական անձանց կողմից անասնաբուժության իրականացումն է։ Բացի դա քաղաքացիական ծառայողների վերապատրաստման հետ կապված իրավահարաբերությունները կարգավորվում են «Քաղաքացիական ծառայության մասին» օրենքով և ՀՀ առաջին փոխվարչապետի 2019  թվականի հունվարի 9-ի N 2-Ն որոշմամբ սահմանված կարգով։ 
	Ընդունվել է։

	4․ Նախագծի 9-րդ կետով պահանջվող տվյալներից է վերապատրաստվողի  կոչումը, սակայն պարզ չէ, թե խոսքը ինչ  կոչման մասին է։  
	Ընդունվել է։

	5․ Նախագծի 12-րդ կետով նշվում է, որ մասնագիտական կարիքների վերհանման արդյունքում վերապատրաստման հաճախականությունը և նախատեսվող ֆինանսական միջոցների տրամադրումն արտացոլվում են տվյալ տարվա բյուջետային հայտում, սակայն պետք է նկատի ունենալ, որ  բյուջետային գործընթացը կանոնակարգվում է «Հայաստանի Հանրապետության բյուջետային համակարգի մասին» օրենքով և բյուջետային հայտերը ներկայացվում են առաջիկա տարվա համար և առաջարկվող կարգավորումը դուրս է Նախագծի կարգավորման առարկայի շրջանակներից։ 
	Ընդունվել է։

	6․Նախագծի 14-րդ կետն անհրաժեշտ է հանել, նկատի ունանելավ այն,  որ դրանով նախատեսված իրավահարաբերությունների կարգավորումը  դուրս է սույն կարգի կարգավորման առարկայի շրջանակից, քանի որ վերաբերվում է  գործուղմանը։   
	Ընդունվել է։

	ԵԶՐԱԿԱՑՈՒԹՅՈՒՆ
«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ

Նախագծի վերաբերյալ ներկայացնում ենք հետևյալ դիտարկումները.
1. Առաջարկում եմ նախագծի հավելվածի (այսուհետ՝ Հավելված) 4-րդ կետի 2-րդ և 3-րդ ենթակետերում «կարիքները» բառը փոխարինել «գիտելիքները» կամ կարողությունները» բառով։
	






Ընդունվել է։

	2․ Նախագծով նախատեսվում է հաստատել անասնաբույժի որակավորում ունեցող մասնագետների վերապատրաստման կարգը, մինչդեռ Հավելվածի 14-րդ կետով նախատեսված են կարգավորումներ (գործուղումներին վերաբերելի) որոնք չեն հանդիսանում սույն նախագծի կարգավորման առարկա և այդ հարաբերությունները արդեն իսկ կարգավորված են Հայաստանի Հանրապետության կառավարության 2018 թվականի նոյեմբերի 8-ի N 1239-Ն և Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշումներով։
	Ընդունվել է։

	ԵԶՐԱԿԱՑՈՒԹՅՈՒՆ
 «Անասնաբույժի որակավորում ունեցող մասնագետների վերապատրաստման կարգը հաստատելու մասին» ՀՀ կառավարության որոշման նախագծի (այսուհետ՝ նախագծի) վերաբերյալ 
     Նախագծով հաստատվող հավելվածով կարգավորվում են անասնաբույժի որակավորում ունեցող մասնագետների շարունակական վերապատրաստման հետ կապված հարաբերությունները։ Սակայն նախագծում առկա են մի շարք ընթացակարգային բացեր և անորոշություններ։ Մասնավորապես՝ պարզ չէ, թե ով է մշակելու անասնաբույժ մասնագետների վերապատրաստման ծրագրերը, ինչ հաճախականությամբ են իրականացվելու վերապատրաստումները, անասնաբույժ մասնագետների ինչ շրջանակ է վերապատրաստվելու։ Այս պայմաններում գտնում ենք, որ նախագիծը չի համապատասխանում նախագծի ընդունման համար հիմք հանդիսացող լիազորող նորմի էությանը։ 
	



Ընդունվել է։

ԵԶՐԱԿԱՑՈՒԹՅՈՒՆ
«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը. 
· Նախագծի հավելվածով հաստատվող կարգի (այսուհետ՝ Կարգ) 3-րդ կետով սահմանված է դրույթ առ այն, որ վերապատրաստման ժամանակահատվածում պահպանվում է անասնաբույժի որակավորում ունեցող մասնագետների վարձատրությունը:
Վերոգրյալի համատեքստում կարծում եմ, որ նշված դրույթը Նախագծի կարգավորման շրջանակներից դուրս է և, ըստ վերջինիս բովանդակության, այն պետք է սահմանվի օրենքով: Նշվածից զատ, պարզ չէ նաև սահմանված դրույթի գործողության շրջանակը, մասնավորապես՝ արդյոք այն վերաբերում է տվյալ ոլորտում գործունեություն ծավալող բոլոր տնտեսավարողներին, թե՝ ոչ, պարզ չէ, թե որքան կարող է տևել վերապատրաստման ժամանակահատվածը, օրինակ՝ 1 շաբաթ, 1 ամիս, թե՝ 1 տարի, որի ընթացքում անասնաբույժը, համաձայն Կարգի,  պետք է շարունակի վարձատրվել և այլն:
 Հաշվի առնելով վերոգրյալը՝ իրավական որոշակիությունն ապահովելու, ինչպես նաև գործնականում հնարավոր տարընթերցումները բացառելու նպատակով առաջարկում եմ Նախագծով անդրադառնալ վերոնշյալ դիտարկումներին՝ հստակեցնելով սահմանված կարգավորումները, այդ թվում՝ նախատեսելով դրույթներ անասնաբույժի որակավորում ունեցող մասնագետների վերապատրաստման հաճախականության և այն չափորոշիչների վերաբերյալ, որոնց հիման վրա կայացվելու է վերապատրաստման նպատակահարմարության վերաբերյալ որոշում: Ընդ որում, որպես վերապատրաստման հիմք կարելի է դիտարկել նաև, օրինակ, «Անասնաբուժության մասին» օրենքի 16-րդ հոդվածով սահամանված անասնաբուժական գործունեություն իրականացնողների պարտականությունների ոչ պատշաճ կամ ընդհանրապես չկատարումը:
	










Ընդունվել է։

	· Կարգի 6-րդ կետի համաձայն՝ վերապատրաստման ծրագրերը մշակվում և կազմվում են անասնաբուժության ոլորտում քաղաքականություն մշակող համապատասխան նախարարության և անասնաբուժության ոլորտում վերահսկողություն իրականացնող մարմնի կողմից։ Իրավական որոշակիությունն ապահովելու և սահմանվող կարգավորման տարաբնույթ ընկալումը իրավակիրառ պրակտիկայում բացառելու նպատակով առաջարկում եմ հստակեցնել և տարանջատել նախարարության և վերահսկողություն իրականացնող մարմնի գործառույթները:
	Ընդունվել է։

	· Կարգի 8-րդ և 10-րդ կետերում հստակեցման կարիք ունեն համապատասխանաբար թե ում կողմից է իրականացվելու մասնագիտական կարիքների վերհանումը (դրանք գնահատելու համար) և անասնաբույժ մասնագետների կազմի հաստատումը:
	Ընդունվել է։

	· Կարգի 9-րդ կետի համաձայն՝ վերապատրաստման նպատակով նախարարության անասնաբույժ մասնագետների կազմը հաստատելու է նախարարության գլխավոր քարտուղարը, նախարարության ենթակա կազմակերպության անասնաբույժ մասնագետների կազմը՝ կազմակերպության տնօրենը, իսկ  անասնաբուժության ոլորտում վերահսկողություն իրականացնող մարմնի անասնաբույժ մասնագետների կազմը՝ վերահսկողություն իրականացնող մարմնի ղեկավարը։ Ըստ այդմ, վերոգրյալ կարգավորումից բխում է, որ այն վերաբերում է միայն պետական կառավարման համակարգի մարմինների անասնաբույժներին, բայց ոչ մասնավոր հատվածում գործունեություն ծավալող անասնաբույժներին, ինչը, կարծում եմ խնդրահարույց է, քանի որ չի բխում «Անասնաբուժության մասին» օրենքի 6-րդ հոդվածի 2-րդ մասի 9-րդ կետով սահմանված կարգավորման տրամաբանությունից, որով Կառավարությունը լիազորվել է սահմանել անասնաբույժի որակավորում ունեցող մասնագետների վերապատրաստման կարգը առհասարակ՝ առանց որևէ տարբերակման:
	Ընդունվել է։

	· Կարգի 14-րդ կետով սահմանվում են դրույթներ վերապատրաստված անասնաբույժ մասնագետների կողմից գործուղման անհատական իրավական ակտն ընդունող անձին հաշվետվություն ներկայացնելու, գործուղման համար տրված կանխավճարի չծախսված գումարը վերադարձնելու և գործուղման ընթացքում կատարած աշխատանքների վերաբերյալ հաշվետվություն ներկայացնելու վերաբերյալ:
 Վերոգրյալի համատեքստում պարզ չէ նշված կարգավորումների՝ Նախագծում ներառելու նպատակահարմարությունը՝ հիմք ընդունելով այն հանգամանքը, որ Նախագծի նախաբանում որպես վերջինիս ընդունման լիազորող նորմ հղում է կատարված «Անասնաբուժության մասին» օրենքի 6-րդ հոդվածի 2-րդ մասի 9-րդ կետին և 13-րդ հոդվածին, որոնք վերաբերում են  Կառավարության կողմից անասնաբույժի որակավորում ունեցող մասնագետների վերապատրաստման կարգը հաստատելուն և անասնաբուժական վերապատրաստմանը: 
Ըստ այդմ, հիմք ընդունելով վերոգրյալը և «Նորմատիվ իրավական ակտերի մասին» օրենքի 12-րդ հոդվածի 1-ին մասը, որի համաձայն նորմատիվ իրավական ակտի վերնագիրը պետք է համապատասխանի բովանդակությանը՝ առաջարկում եմ վերանայել Կարգի 14-րդ կետը: Միաժամանակ, եթե ենթադրվում է, որ վերապատրաստման ժամանակահատվածում է ձևակերպվելու գործուղում անասնաբույժի համար, ապա դրա վերաբերյալ Կարգում պետք է նախատեսվեն հստակ կարգավորումներ:
	Ընդունվել է։

	7. ՀՀ  ֆինանսների նախարարություն
	11.11.2022թ.

	
	N 01/11-1/19676-2022

	ՀՀ ֆինանսների նախարարությունն ուսումնասիրել է «Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով հաստատվող կարգի (այսուհետ՝ Կարգ) համաձայն վերապատրաստումը մասնագիտական գիտելիքների, հմտությունների և ունակությունների զարգացման հետևողական կատարելագործումն է, այդ թվում նաև օտարերկրյա պետություններում, որն անցկացվում է դասընթացների, փորձի փոխանակման, գիտաժողովների, համագումարների, սեմինարների կազմակերպման ձևով, որի հետ կապված ծախսերը կատարվում են ՀՀ պետական բյուջեի, ինչպես նաև ՀՀ օրենսդրությամբ չարգելված այլ միջոցների հաշվին։ Ընդ որում Կարգի համաձայն՝ անասնաբույժի որակավորում ունեցող մասնագետների շարունակական վերապատրաստումը վերաբերում է պետական մարմիններում (անասնաբուժության ոլորտում քաղաքականություն մշակող համապատասխան նախարարության և անասնաբուժության ոլորտում վերահսկողություն իրականացնող մարմնի), պետական ծրագրերի շրջանակներում մասնագիտական գործունեություն իրականացնող մասնագետներին:
 Այս կապակցությամբ հարկ է նշել, որ Անասնաբուժության մասին ՀՀ օրենքի համաձայն (3-րդ հոդվածի 1-ին մասի 3-րդ կետ) անասնաբուժական գործունեությունը ֆիզիկական և իրավաբանական անձանց մասնագիտական գործունեությունն է, ուստի անհասկանալի է Կարգով նաև նախարարության և անասնաբուժության ոլորտում վերահսկողություն իրականացնող մարմնի անասնաբույժ մասնագետների վերապատրաստումը նախատեսելու հանգամանքը:
	Ընդունվել է։

	[bookmark: _Hlk128045638][bookmark: _Hlk128046336][bookmark: _Hlk128047150]Ինչ վերաբերում է պետական ծրագրերի շրջանակներում մասնագիտական գործունեություն իրականացնող անասնաբույժ մասնագետներին, ապա Տեղական ինքնակառավարման մասին ՀՀ օրենքի համաձայն (50-րդ հոդվածի 1-ին մասի 2-րդ կետ) համայնքի ղեկավարը անասնաբուժության բնագավառում սեփական լիազորությամբ ապահովում է անասնաբուժական ծառայության գործունեության կազմակերպումը՝ համայնքն սպասարկող անասնաբույժի միջոցով: Այսինքն՝ պետական ծրագրերի շրջանակներում մասնագիտական գործունեություն իրականացնող անասնաբույժ մասնագետները հանդիսանում են համայնքային անասնաբույժներ: Այս պարագայում բացահայտման կարիք ունի վերապատրաստման ծախսերը ՀՀ պետական բյուջեի միջոցների հաշվին նախատեսելու իրավական հիմքերը՝ առանց համայնքային բյուջեի միջոցների ներգրավման: 
	Մասամբ է ընդունվել։
Տեղեկացնում եմ, որ Տեղական ինքնակառավարման մարմինների մասին ՀՀ օրենքի 50-րդ հոդվածի 1-ին մասի 2-րդ կետի դրույթի կիրառկումը չի վերաբերում պետության պատվիրակված ծրագրերի շրջանակներում միջոցառումների իրականացնող անասնաբույժներին։ Անասնաբուժության ոլորտում պետական պատվերի ծրագրերն իրականացնում է «Գյուղատնտեսական ծառայությունների կենտրոն» պետական ոչ առևտրային կազմակերպությունը՝ 2021 թ․ դեկտեմբերի 23-ի N 2121-Ն որոշման N 5 հավելվածի N 7 աղյուսակի համաձայն։ «Գյուղատնտեսական ծառայությունների կենտրոն» պետական ոչ առևտրային կազմակերպությանը հատկացվող ֆինանսական միջոցների շրջանակներում անասնաբույժների հետ կնքվում են քաղաքացիաիրավական և աշխատանքային պայմանագրեր՝ ծրագրերով նախատեսված միջոցառումների իրականացման նպատակով։ Ուստի պետական ծրագրերի շրջանակներում մասնագիտական գործունեություն իրականացնող մասնագետները չեն հանդիսանում համայնքային անասնաբույժներ։ 
Միաժամանակ հաշվի է առնվել Տեղական ինքնակառավարման մասին ՀՀ օրենքի 50-րդ հոդվածի 1-ին մասի 2-րդ կետի դրույթը և նախագծի 3–րդ կետով առաջարկությունը նախատեսվել է։

	Միաժամանակ, Կարգով նախատեսվել է, որ վերհանված մասնագիտական կարողությունների և գիտելիքների զարգացումն ապահովելու նպատակով անասնաբուժության ոլորտում քաղաքականություն մշակող նախարարությունը յուրաքանչյուր տարի մշակում և կազմում է բյուջետային հայտ (Կարգի 10-րդ կետ), իսկ անասնաբուժության ոլորտում վերահսկողություն իրականացնող մարմինը վերհանված մասնագիտական կարողությունների և գիտելիքների զարգացման համար առաջարկությունը ներկայացնում է ՀՀ վարչապետի աշխատակազմ (Կարգի 11-րդ կետ), որից հետո բյուջետային հայտն առաջարկվում է ներառել հաջորդ տարվա միջնաժամկետ ծախսային ծրագրում (Կարգի 12-րդ կետ)։ Սակայն չի ներկայացվել վերապատրաստման համար կազմված առաջարկության ու բյուջետային հայտի ամփոփման գործընթացը, ինչպես նաև, չի սահմանվե թե ում կողմից և ինչ պարբերականությամբ է իրականացվելու վերապատրաստման գործընթացը, ինչ լծակներ են գործադրվելու վերապատրաստում չանցնելու դեպքում:
	Ընդունվել է։

	8. ՀՀ  վարչապետի աշխատակազմի տեսչական մարմինների աշխատանքների համակարգման գրասենյակ
	17.02.2023թ.

	
	N 02/16.20/5637-2023

	2023 թվականի փետրվարի 7–ի ֆինանսատնտեսական նախարարական կոմիտեի նիստի N ԿԱ/42-2023 արձանագրության 14–րդ կետ․ առաջարկելով Էկոնոմիկայի նախարարությանը էապես լրամշակել նախագիծը Ֆինանսատնտեսական նախարարական կոմիտեի նիստի դիտարկումների հաշվառմամբ՝ մասնավորապես հստակեցնելով շահառուների քանակը,
 մեկ մասնագետի հաշվով վերապատրաստման համար նախատեսվող գումարի չափը, 
վերապատրաստումից հրաժարվելու դեպքում աշխատանքային օրենսդրության տեսանկյունից հիմնավոր կարգավորումներ նախատեսելու,

 վերապատրաստումը շարունակական մասնագիտական զարգացման համատեքստում դիտարկելու հարցերը, ինչպես նաև անդրադառնալ այն հանգամանքին, որ կարգում միայն պետական մարմիններում աշխատող անասնաբույժների վերապատրաստման ընթացակարգն է նախատեսվում սահմանել, մինչդեռ օրենքում տրվում է ընդհանրական ձևակերպում: 
	Ընդունվել է։
Ներկայացվել է հիմնավորման մեջ։




Ընդունվել է։
Ներկայացվել է հիմնավորման մեջ։
Ընդունվել է։
Լրամշակվել է նախագծի 19-րդ կետը և ներկայացվել է հիմնավորման մեջ։
Ընդունվել է։
Ներկայացվել է նախագծի 4-րդ կետով։

	9. ՀՀ  վարչապետի աշխատակազմի տեսչական մարմինների աշխատանքների համակարգման գրասենյակ
	20.03.2023թ.

	
	N /48․56/9238-2023

	Ի պատասխան Ձեր 2023 թվականի մարտի 16-ի N 01/3372-2023 գրության՝ «Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծի հավելվածի 2-րդ կետում նշվում է, որ անասնաբույժի որակավորում ունեցող մասնագետների շարունակական վերապատրաստումը վերաբերում է պետական մարմիններում, պետական ծրագրերի շրջանակներում մասնագիտական գործունեություն իրականացնող մասնագետներին, միևնույն ժամանակ՝ Նախագծի հավելվածի 4-րդ կետով սահմանվում է, որ անասնաբուժական գործունեություն իրականացնող ֆիզիկական և իրավաբանական անձինք կարող են մասնակցել վերապատրաստման դասընթացին նախարարությանը ներկայացնելով առաջարկություն մասնագետների ներգրավման մասին, որը տարընկալում է առաջացնում:
	




Ընդունվել է։


	Նախագծի հավելվածի 3-րդ և 4-րդ կետերում հղում է կատարվում Նախագծի հավելվածի 8-րդ կետի 2-րդ ենթակետի, սակայն նշված ենթակետ Նախագծի հավելվածում բացակայում է:
	Ընդունվել է։


	Բացի այդ, առաջարկում եմ Նախագծի 3-րդ և 4-րդ կետերում հստակեցնել նախարարություն ներկայացվող առաջարկի ձևաչափը, ներկայացման ժամկետները և կարգը:
	Ընդունվել է։


	Նախագծի հավելվածի 5-րդ կետում նշվում է մրցույթի արդյունքում  հաղթող ճանաչված ուսումնական հաստատության կամ կազմակերպության մասին, սակայն Նախագծում մրցույթին առնչվող իրավակարգավորումները բացակայում են:
	Չի ընդունվել։
Քանի որ, քանի որ մրցույթը կարգավորվում է գնումների օրենսդրությամբ։

	Հիմք ընդունելով Նախագծի կանոնակարգման առարկան, այն է՝ անասնաբույժի որակավորում ունեցող մասնագետների շարունակական վերապատրաստումը, խնդրահարույց է Նախագծի  հավելվածի 10-րդ կետի 1-ին ենթակետով սահմանված իրավակարգավորումը, մասնավորապես՝ կապված  համաճարակաբանների և լաբորատոր մասնագետների մասնագիտական կարողությունների զարգացման (վերապատրաստման) հետ, քանի որ վերոնշյալ մասնագետները անասնաբույժի որակավորում ունեցող մասնագետներ չեն, հետևաբար Նախագծի տրամաբանությամբ ենթակա չեն վերապատրաստման:
	Չի ընդունվել։
Քանի որ, սույն նախագիծը վերաբերում է միայն անասնաբույժի որակավորում ունեցող անձին, ինչ և սահմանված է Անասնաբուժության մասին ՀՀ օրենքի 6-րդ հոդվածի 2-րդ մասի 9-րդ կետով։ Ուստի բոլոր այն համաճարակաբանները կամ լաբորատոր մասնագետները, ովքեր ունեն անասնաբույժ մասնագիտությամբ որակավորում, սույն նախագծի կարգավորման շրջանակներում կարող են վերապատրաստվել։

	Նախագծի հավելվածի 21- կետի իրավակարգավորումն, այն է՝ վերապատրաստման դասընթացներին ավելի քան մեկ երրորդին անասնաբույժ մասնագետների անհարգելի բացակայության դեպքում կիրառվում են կարգապահական պատասխանատվության միջոցներ, ունի լրացուցիչ քննարկման կարիք, քանի որ Նախագծի հավելվածի 3-րդ կետով սահմանված իրավակարգավորման համաձայն՝ վերապատրաստման կարող են մասնակցել նաև  անասնաբուժական գործունեություն իրականացնող ֆիզիկական և իրավաբանական անձինք իրենց ցանկությամբ և միջոցների հաշվին, հետևաբար վերոնշյալի պարագայում անհասկանալի է պատասխանատվության միջոց կիրառելու ընթացակարգը:
	Ընդունվել է։


	10. ՀՀ  վարչապետի աշխատակազմի քաղաքացիական ծառայության գրասենյակ
	27.03.2023թ.

	
	N 42/44/10359-2023

	ԿԱՐԾԻՔ
[bookmark: _Hlk117846777]«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ
ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ

Նախագծի վերաբերյալ հայտնում ենք հետևյալը՝
Վարչապետի աշխատակազմի Քաղաքացիական ծառայության գրասենյակի կողմից Նախագծով նախատեսված մի շարք դրույթների վերաբերյալ նախկինում ներկայացվել են դիտարկումներ, մտահոգություններ առ այն, որ Նախագծով նախատեսված չեն բավարար և անհրաժեշտ կարգավորումներ վերապատրաստման գործընթացը պատշաճ կազմակերպելու և իրականացնելու համար։
1․ Նախագծի 2-րդ կետով սահմանված կարգավորման վերաբերյալ հայտնում ենք, որ «Անասնաբուժության մասին» օրենքի (այսուհետ՝ Օրենք) դրույթների, այդ թվում՝ Նախագծով հաստատվող կարգի լիազորող նորմի, ինչպես նաև Օրենքի 13-րդ հոդվածի դրույթների համատեքստում պարզ չէ Նախագծի 2–րդ կետով նախատեսված սահմանափակումն առ այն, որ անասնաբույժի որակավորում ունեցող մասնագետների շարունակական վերապատրաստումը վերաբերում է պետական մարմիններում, պետական ծրագրերի շրջանակներում մասնագիտական գործունեություն իրականացնող մասնագետներին։ Ասվածն ամրապնդվում է  նաև այն հանգամանքով, որ Նախագծի հետագա դրույթներում անդրադարձ է կատարվում համայնքն սպասարկող անասնաբույժին, ինչպես նաև անասնաբուժական ծառայություններ մատուցող ֆիզիկական և իրավաբանական անձանց։
	













Ընդունվել է։


	2․ Նախագծի 3-րդ կետում հղում է կատարված «Տեղական ինքնակառավարման մասին» օրենքի 50-րդ հոդվածի 1-ին մասի 2-րդ կետին, որի համաձայն՝ համայնքի ղեկավարը (…) ապահովում է անասնաբուժական ծառայության գործունեության կազմակերպումը՝ համայնքն սպասարկող անասնաբույժի միջոցով: Այս առումով պարզ չէ հիշյալ օրենքին կատարված հղման անհրաժեշտությունը և իրավական կշիռը։
Բացի այդ, Նախագծի 3-րդ կետում նշված է, որ համայնքի ղեկավարի կողմից անասնաբուժության ոլորտում քաղաքականություն մշակող նախարարությանը ներկայացվում է առաջարկություն՝ մասնագետների ներգրավման մասին:  Տվյալ դեպքում հարկ է նկատի ունենալ, որ եթե խոսքը համայնքի ղեկավարի կողմից համայնքն սպասարկող անասնաբույժի կարիքների վերհանումը և վերապատրաստմանը «ներգրավելու» մասին է, ապա այս առումով նախատեսված չեն բավարար ընթացակարգային կարգավորումներ նշված գործընթացը պատշաճ ապահովելու համար։
	Ընդունվել է։


	3․ Նախագծի 5-րդ կետում անհրաժեշտ է հստակեցնել «ֆինանսական միջոցներ» և  «մրցույթի արդյունքում» ձևակերպումները, քանի որ Նախագծի բովանդակությունից պարզ չէ, թե ինչ մրցույթի մասին է խոսքը։ 
	Ընդունվել է։


	4․ Նախագծի 6-րդ կետի համաձայն՝ վերապատրաստման դասընթացի թեմաների վերաբերյալ տեղեկատվությունը նախապես տեղադրվում է նախարարության կայքէջում։ Այս կապակցությամբ հարկ է նկատի ունենալ, որ Նախագծի 6-րդ կետի բովանդակությունից պարզ չէ, թե մինչև վերապատրաստման թեմաների վերաբերյալ տեղեկատվությունը կայքէջում տեղադրելը, այդ թեմաներն ընտրելու գործընթացին նախորդում է արդյոք կարիքների վերհանման և գնահատման գործընթաց։ Հակառակ դեպքում, եթե այն ավելի վաղ է իրականացվում, քան կարիքների վերհանումը և գնահատումը, ապա գործընթացի շղթայի տրամաբանական հաջորդականությունը խախտվում է։
	Ընդունվել է։


	5․ Նախագծի 7-րդ կետով նախատեսվում է սահմանել, որ վերապատրաստումն անցկացվում է դասընթացի կազմակերպման ձևով՝ առնվազն 3–օրյա տևողությամբ։ Տվյալ դեպքում հաշվի առնելով վերապատրաստման ընթացքում աշխատատեղի պահպանման հանգամանքը՝ առաջարկում ենք նախատեսել նաև մեկանգամյա վերապատրաստման առավելագույն տևողությունը։
Բացի այդ, Նախագծի ներքին տրամաբանական կառուցվածքը պահպանելու նպատակով առաջարկում ենք 7-րդ կետով նախատեսված  դրույթը նախատեսել Նախագծի 1-ին կետից հետո։ 
	Ընդունվել է։


	6․Նախագծի 10-րդ կետով սահմանված են վերապատրաստման կազմակերպման քայլերը, սակայն նշված կետի բովանդակության ուսումնասիրությունից պարզ է դառնում, որ այդ կետի ենթակետերով թվարկված քայլերը իրենց բնույթով և բովանդակությամբ վերապատրաստման արդյունք կամ նպատակ են, այլ ոչ թե վերապատրաստման գործընթացի կազմակերպման քայլեր։	
Բացի այդ, Նախագծի 10-րդ կետի 1-ին ենթակետում նշված «անասնաբույժների, համաճարակաբանների, լաբորատոր մասնագետների» ձևակերպման փոխարեն  անհրաժեշտ է կիրառել Օրենքի 6-րդ հոդվածի 2-րդ մասի 9-րդ կետով և 13-րդ հոդվածի 1-ին մասով ամրագրված «անասնաբույժի որակավորում ունեցող մասնագետներ» ձևակերպումը։
Սույն առաջարկությունը վերաբերում է նաև Նախագծի 3-րդ գլխին։

	Ընդունվել է։


	7․ Նախագծի 12-րդ կետի 3-րդ ենթակետում նշված չափորոշիչը անհասկանալի է և հստակեցման կարիք ունի, քանի որ պարզ չէ՝ արդյոք մասնագիտական կարողությունների գնահատման համար պահանջվող գիտելիքները տվյալ մասնագետների գիտելիքների տիրապետման շրջանակի մեջ չեն մտնում։
	Ընդունվել է։


	8․Նախագծի 13-րդ կետում նախատեսված չեն քայլերի հաջորդականությունը, որոնք անհրաժեշտ են վերապատրաստման ենթակա անասնաբույժ մասնագետների շրջանակը պարզելու համար, մինչդեռ այդ փուլը վերապատրաստման կազմակերպման առանցքային քայլերից է․ 
	Ընդունվել է։


	9․Նախագծի 14-րդ և 16-րդ կետերով նախատեսված իրավական կարգավորումները Նախագծով կարգավորման առարկայի շրջանակից դուրս են, հետևաբար չեն հանդիսանում Նախագծի կարգավորման առարկա, ինչի մասին հայտնել ենք նաև նախորդ կարծիքների շրջանակներում։
	Ընդունվել է։


	10․ Նախագծի 13-րդ և 15-րդ կետով նախատեսված իրավական կարգավորումների բովանդակությունից հետևում է, որ նույն գործընթացը, ըստ էության,  իրականացնելու են թե՛ նախարարությունը, թե՛ տեսչական մարմինը։ Այս դեպքում պարզ չէ, թե տարբեր պետական մարմինների կողմից ինչպես է կազմակերպվելու և ապահովվելու միմյանց հետ կապված գործընթացների կրկնության բացառումը։
	Ընդունվել է։


	11․Նախագծի 17-րդ կետի համաձայն՝ անասնաբույժ մասնագետները վերապատրաստում են անցնում երկու տարին մեկ անգամ։ Այս կապակցությամբ հարկ է նշել, որ վերապատրաստման անցկացման համար ժամկետ նախատեսելը ունի լրացուցիչ հիմնավորման կարիք։ Վերապատրաստման անցկացման համար ժամանակահատված սահմանելը նպատակահարմար չէ, քանի որ վերապատրաստումը չպետք է լինի ինքնանպատակ, որոշակի ժամանակահատվածով պայմանավորված, այլ պետք է բխի կարիքի առաջացման և գնահատման հանգամանքից։ Այս համատեքստում պարզ չէ, թե, օրինակ, Նախագծի 9-րդ կետի 2-րդ ենթակետում նկարագրված դեպքում երբ է իրականացվելու վերապատրաստումը։ 
	Ընդունվել է։


	12․ Նախագծի 18-րդ կետում անհրաժեշտ է սահմանել նաև, թե համայնքը սպասարկող անասնաբույժի կամ ֆիզիակական և իրավաբանական անձանց կազմը ում կողմից է հաստատվում։
	Ընդունվել է։



	13․ Նախագծի 20-րդ կետում նշված «համապատասխան կառույցներ» ձևակերպումը անհրաժեշտ է հստակեցնել, քանի որ Նախագծի բովանդակությունից պարզ չէ, թե ինչ կառույցների մասին է խոսքը։
	Ընդունվել է։


	14․ Նախագծի 21-րդ կետի բովանդակությունից պարզ չէ, թե ինչ կարգապահական պատասխանատվության միջոցների մասին է խոսքը կամ ում կողմից են այդ կարգապահական պատասխանատվության միջոցները կիրառվելու։ Ըստ Նախագծի իրավադրույթների՝ դրանք տարբեր կարգավիճակներ ունեցող սուբյեկտներ են, ուստի անհրաժեշտ է տարանջատել և հստակեցնել։
	Ընդունվել է։


	15․ Նախագծի 22-րդ կետում նշված հարգելի համարվող պատճառների շրջանակը անհրաժեշտ է հնարավորինս հստակ ուրվագծել, հակառակ դեպքում նորմը խնդրահարույց է որոշակիության և կանխատեսելիության առումով, և կարող է միևնույն իրավիճակներում տարբեր հետևանքների հանգեցնել։ Բացի այդ, հստակ չէ նաև, թե հաջորդ դասընթացը  ինչ թեմայով վերապատրաստում է լինելու։
	Ընդունվել է։


	16․Առաջարկում ենք Նախագծով նախատեսել նաև իրավական կարգավորումներ առ այն, թե որ դեպքում է մասնակիցը համարվում վերապատրաստումն անցած, որ դեպքում՝ ոչ, քանի որ ընթացակարգային կարգավորումները պետք է կանխատեսելի լինեն նաև վերապատրաստման դասընթացի մասնակիցների համար։
	Ընդունվել է։


	11. ՀՀ  կրթության, գիտության, մշակույթի և սպորտի նախարարություն
	28.03.2023թ.

	
	N 01//7038-2023

	«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Որոշման նախագիծ) վերաբերյալ Կրթության, գիտության, մշակույթի և սպորտի նախարարությունը առաջարկում է հետևյալը.
1․ Որոշման նախագծի հավելվածի 3-րդ և 4-րդ կետերում նշված է «սույն կարգի 8-րդ կետի 2-րդ ենթակետով սահմանված դրույթի շրջանակներում» բառերը, սակայն 8-րդ կետը 2-րդ ենթակետ չունի, առաջարկում ենք վերանայել:
	




Ընդունվել է։


	2․ Որոշման նախագծի հավելվածի 2-րդ և 4-րդ կետերը առաջարկում ենք միավորել, քանի որ նույնաբովանդակ են:
	Ընդունվել է։


	3.Որոշման նախագծի հավելվածի 5-րդ կետում նշված «… մրցույթի արդյունքում հաղթող ճանաչված ուսումնական հաստատությունը կամ կազմակերպությունը…» անհասկանալի է, անհրաժեշտ է հստակեցնել և նախատեսել դրույթներ կազմակերպության ընտրության և մրցույթի կազմակերպման ընթացակարգի վերաբերյալ:
	Ընդունվել է։


	4. Որոշման նախագծի հավելվածի 7-րդ կետում «առնվազն 3-օրյա տևողությամբ» բառերը փոխարինել «առնվազն 5-օրյա տևողությամբ» բառերով՝ հաշվի առնելով անասնաբուժություն մասնագիտության առանձնահատկությունները և բազային գիտելիքների իմացությունից բացի կոնկրետ իրավիճակից բխող մասնագիտական բազմաթիվ հմտությունների տիրապետման անհրաժեշտությունը:
	Ընդունվել է։


	5. Որոշման նախագծի հավելվածի 8-րդ կետը առաջարկում ենք խմբագրել հետևյալ բովանդակությամբ. «Վերապատրաստման դասընթացը կազմակերպվում է առկա կամ հեռավար: Վերջինիս կազմակերպման ձևը որոշում է ոլորտը համակարգող պետական լիազորված մարմինը:»։
	Ընդունվել է։


	6. Որոշման նախագծի հավելվածի 9-րդ կետի առաջին նախադասությունը խմբագրել հետևյալ բավանդակությամբ. «9. Վերապատրաստման կազմակերպումը շարունակական գործընթաց է, որը իրականացվում է հետևյալ ուղղություններով՝»: Առաջարկում ենք 9-րդ կետը լրացնել նոր ենթակետով, որը կվերաբերի պետական պատվերի ծրագրում չընդգրկված հիվանդություններին:
	Ընդունվել է։


	7. Որոշման նախագծի հավելվածի 11-րդ, 13-րդ, 18-րդ և այլ կետերում հստակեցնել ո՞ր «նախարարությունը», կամ գրել «Ոլորտը համակարգող պետական լիազոր մարմինը» բառերը:
	Չի ընդունվել։
Քանի որ, նշված ոլորտի քաղաքականություն մշակող մարնինը սահմանված է Կառավարության կառուցվածքի և գործունեության մասին ՀՀ օրենքով։

	8․ Որոշման նախագծի հավելվածի 12-րդ կետը լրացնել նոր 4-րդ ենթակետով հետևյալ բովանդակությամբ. «4) անասնաբուժության ոլորտում իրավա-օրենսդրական և ծրագրային փաստաթղթերի իմացությունը և դրանց մշակման հմտությունները»: Իսկ 3)-րդ ենթակետի վերջին «վերհանում» բառը փոխարինել «գնահատում» բառով:
	Մասամբ է ընդունվել։
Իրավա-օրենսդրական եզրույթը չի ընդունվում, քանի որ իրավական ակտի տեսակները սահմանվում են Նորմատիվ իրավական ակտերի մասին ՀՀ օրենքով։ 

	9․ Որոշման նախագծի հավելվածի 17-րդ կետը խմբագրել հետևյալ բովանդակությամբ. «17. Անասնաբույժ մասնագետները վերապատրաստվում են առնվազն երեք տարին մեկ անգամ»։
	Չի ընդունվել։
Հաշվի առնելով այն հանգամանքը, որ վարակիչ հիվանդության հարուցիչը կարող է լինել վիրուս, իսկ վերջինս գենային մուտացիայի՝ գիտական տեսանկյունից կարող է փոփոխության ենթարկվել մոտ 2 տարվա ընթացքում և հիվանդության դեմ պայքարի ռազմավարական ուղղությունների մշակման և ամփոփման համար կպահանջվի որոշակի ժամանակահատված։

	10․ Որոշման նախագծի հավելվածի 21-րդ կետում անհրաժեշտ է հստակեցնել      «… կիրառվում են կարգապահական պատասխանատվության միջոցներ» դրույթը։

	Ընդունվել է։

	ԿԱՐԾԻՔ
«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ
ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ

Նախագծի վերաբերյալ հայտնում ենք հետևյալը՝
Քաղաքացիական ծառայության գրասենյակի կողմից ներկայացված առաջարկությունների մի մասը ընդունվել է, և Նախագիծը լրամշակվել է, սակայն լրամշակված Նախագծում նույնպես առկա են խնդրահարույց  կարգավորումներ։ Լրամշակված նախագծի վերաբերյալ հարկ ենք համարում նշել նաև, որ նախատեսված կարգավորումները բավարար չեն վերապատրաստման գործընթացի պատշաճ ընթացքն ապահովելու համար։ Մասնավորապես՝ 
1.Նախագծի  3-րդ կետի կապակցությամբ հարկ է նշել, որ պարզ չէ ամփոփաթերթում ներկայացված դիտարկումը, քանի որ «Տեղեկան ինքնակառավարման մասին» օրենքի 50-րդ հոդվածը վերաբերում է համայնքի ղեկավարի լիազորություններին, ուստի հիշյալ օրենքի այս դրույթի կապը Նախագծի կարգավորման առարկայի հետ պարզ չէ։ Տարընկալումներից խուսափելու համար առաջարկում ենք բավարարվել «Անասնաբուժության մասին» օրենքի 13-րդ հոդվածի կարգավորումներով։
Միաժամանակ Նախագծի նախկին տարբերակի 3-րդ կետի որոշ կարգավորումներ Նախագծում ներկայացված են 5-րդ կետում։ Այս կապակցությամբ հարկ է նշել, որ միևնույն դրույթը Նախագծի տարբեր կետերում ներառելը չի լուծում իրավակարգավորման վերաբերյալ ներկայացված մտահոգությունները, ուստի այս պայմաններում ևս շարունակում է արդիական մնալ Քաղաքացիական ծառայության գրասենյակի 27.03.2023թ. թիվ 42/44/10359-2023 գրությամբ ներկայացված դիտարկումն առ այն, որ  համայնքի ղեկավարի կողմից համայնքն սպասարկող անասնաբույժի կարիքների վերհանումը և վերապատրաստմանը «ներգրավելու» համար նախատեսված չեն բավարար ընթացակարգային կարգավորումներ։ Բացի այդ, Նախագծի 5-րդ կետով նախատեսված «անասնաբույժի անձնական տվյալների փաստաթղթերը» ձևակերպումը խնդրահարույց է օրենսդրությամբ կիրառվող տերմինաբանության, ինչպես նաև իրավական որոշակիության համատեքստում։ Իրավական նորմին ներկայացվող պահանջների տեսանկյունից խնդրահարույց է նաև «ավագանու նիստի արձանագրությունից քաղվածք» ձևակերպոււմը։ Միաժամանակ այս կարգավորման նախատեսումը պարզ չէ նաև «Տեղական ինքնակառավարման մասին» օրենքի 18-րդ հոդվածով համայնքի ավագանուն վերապահված լիազորությունների պայմաններում։ 
	














Ընդունվել է։


	2. Նախագծի 6-րդ կետում հստակեցված չէ, թե իրավաբանական անձ հանդիսացող կազմակերպության կամ ընկերության տնօրենի կողմից, ինչպես նաև ֆիզիկական անձի կողմից վերապատրաստման մասնակցության ներգրավման մասին գրավոր առաջարկությունը ում է ներկայացվում։
	Ընդունվել է։


	3. Նախագծի 8-րդ կետի համաձայն՝ վերապատրաստման դասընթացի կազմակերպման և անցկացման կարգի, ինչպես նաև թեմաների վերաբերյալ տեղեկատվությունը նախապես՝ վերապատրաստման դասընթացի կազմակերպման համար գնումների օրենսդրությամբ սահմանված կարգով հայտարարված մրցույթից մեկ ամիս առաջ տեղադրվում է նախարարության կայքէջում։
Այս պայմաններում ամփոփաթերթում «ընդունվել է» նշումը տարընկալումների տեղիք է տալիս, քանի որ նախագծի նախկին տարբերակի վերաբերյալ մեր կողմից ներկայացված դիտարկումն առ այն, որ պարզ չէ, թե մինչև վերապատրաստման թեմաների վերաբերյալ տեղեկատվությունը կայքէջում տեղադրելը, այդ թեմաներն ընտրելու գործընթացին նախորդում է արդյոք կարիքների վերհանման և գնահատման գործընթաց։ Հակառակ դեպքում, եթե այն ավելի վաղ է իրականացվում, քան կարիքների վերհանումը և գնահատումը, ապա գործընթացի շղթայի տրամաբանական հաջորդականությունը խախտվում է, իրացված չէ։
Անդրադառնալով վերապատրաստման կարիքների վերհանմանը՝ հարկ է նշել, որ ինչպես նախկինում,  Նախագծում նույնպես նախատեսված չեն բավարար կառուցակարգեր վերապատրաստման կարիքների պատշաճ վերհանման և վերապատրաստման գործընթացի կազմակերպման համար։ Այսպես՝ Նախագծի 13-րդ կետում նախատեսված կարգավորման պայմաններում պարզ չէ՝ ինչ կարգով, ինչ ժամկետներում է «նախարարությանը ենթակա կազմակերպությունը» իրականացնելու «գիտելիքների վերհանում»։ Ներկայացված դիտարկումն առ այն, որ բավարար ընթացակարգային կարգավորումներ նախատեսված չեն վերապատրաստման գործընթացի պատշաճ իրականացման համար,  վերաբերում է նաև Նախագծի 14-րդ և 15-րդ կետերով նախատեսված կարգավորումներին։ Բացի այդ, Նախագծի 14-րդ կետում պարզ չէ՝ ինչ չափորոշիչների, ինչ մասնագիտական ստորաբաժանման մասին  է խոսքը։
	Ընդունվել է։


	4.Նախկին նախագծի 7-րդ կետով առաջարկվող կարգավորումը նախատեսված է լրամշակված նախագծի 2-րդ կետում։ Ամփոփաթերթում հղում է կատարված Աշխատանքային օրենսգրքի 138-րդ հոդվածին, որը վերաբերում է աշխատաժամանակի կառուցվածքին։ Միաժամանակ, ի տարբերություն նախկին նախագծի լրամշակված Նախագծում վերապատրաստման նվազագույն տևողությունը 3 օրից փոխվել է 5 օրվա։ Այս առումով պարզ չէ՝ ինչ վերլուծություններ, հաշվարկներ են ընկած այս տևողության ընտրության հիմքում։  Այս դեպքում հարկ է նկատի ունենալ, որ առաջարկվել էր հստակեցնել վերապատրաստնան առավելագույն տևողությունը, սակայն փոփոխություն է կրել վերապատրաստման նվազագույն տևողությունը։ Կարծում ենք, որ վերապատրաստման նվազագույն տևողությունը պետք է բխի վերապատրաստման ծրագրից՝	 դրանում ներառված թեմաներից, բովանդակությունից,  ինչպես նաև ներկայացվող նյութի ծավալից։  Կարգավորումը խնդրահարույց է նաև այն տեսանկյունից, որ օտարերկրա պետություններում 5 օրից պակաս տևողությամբ վերապատրաստումերին համապատասխան մասնագետների մասնակցությունը դառնում է անհնար։  
	Ընդունվել է։


	5. Նախագծի 2-րդ գլխով նախատեսված կարգավորումները՝ մասնագիտական կարողությունների գնահատման նպատակով սահմանված չափորոշիչների, մասնագիտական գիտելիքների վերհանման, վերապատրաստման ենթակա մասնագետների շրջանակի մասով, անորոշ է և ունի հստակեցման կարիք։
	Ընդունվել է։


	6.Նախկին նախագծի 17-րդ կետով առաջարկվող կարգավորումը Նախագծի 16-րդ կետում է նախատեսված։ Քաղաքացիական ծառայության գրասենյակի կողմից ներկայացված դիտարկումն այն մասին էր, որ վերապատրաստումը պետք է բխի կարիքից։ Այլ կերպ ասած, եթե երկու տարվա ընթացքում վերապատրաստման կարիք առկա չէ կամ հակառակը վերապատրաստման անհրաժեշտություն է առաջանում ավելի կարճ ժամանակահատվածում, ուստի մեխանիկական ժամկետի սահմանումը կարող է լինել ոչ արդյունավետ։ Պարզաբանման կարիք ունի նաև ամփոփաթերթում նշված «մասամբ է ընդունվել» դիտարկումը և դրա հիմնավորումը։
	Ընդունվել է։


	7. Նախագծի 19-րդ կետում անհրաժեշտ է հստակեցնել, թե  գրանցամատյաններն ինչ եղանակով են վարվում՝ (թղթային թե էլեկտրոնային) և ինչ տեղեկատվություն են ներառում։
	Ընդունվել է։


	8.Նախկին նախագծի 21-րդ կետով առաջարկվող կարգավորումը լրամշակվել և նախատեսվել է Նախագծի 20-րդ կետում: Այս դրույթը խմբագրվել է, ինչի արդյունքում պարզ է դառնում, որ Նախագծով նախատեսվում է  նաև «Քաղաքացիական ծառայության մասին» օրենքին համապատասխան կարգապահական տույժերի կիրառում։ Այս առումով հարկ է նշել, որ քաղաքացիական ծառայողների նկատմամբ ծառայողական քննության և ըստ այդմ՝ կարգապահական տույժեր կիրառելու կարգավորումները հստակ սահմանված են օրենքով, և վերապատրաստմանը չմասնակցելը չի առաջացնում Նախագծով նախատեսված հետևանքը, հետևաբար Նախագիծը հակասում է «Քաղաքացիական ծառայության մասին» օրենքով նախատեսված կարգավորումներին և քաղաքացիական ծառայության տրամաբանությանը։
Առաջարկում ենք Նախագծից առհասարակ հանել վերապատրաստման դասընթացների բացակայության այս հետևանքը։
	Ընդունվել է։


	9. Նախկին նախագծի 22-րդ կետով առաջարկվող կարգավորումը նախատեսվել է Նախագծի 21-րդ կետում, ամփոփաթերթում նշված է «ընդունվել է մասամբ», սակայն դրույթը պահպանվել է, ընդ որում, ամփոփաթերթում նշված հիմնավորումը անհասկանալի է, քանի որ առնչություն չունի Քաղաքացիական ծառայության գրասենյակի կողմից ներկայացված դիտարկմանը։
	Ընդունվել է։


	10.Նախագծի 22-րդ կետի համաձայն՝ անասնաբույժի որակավորում ունեցող մասնագետը համարվում է վերապատրաստումն անցած, եթե ուսումնառության արդյունքները ուսումնական հաստատության կողմից գնահատում և ճանաչում են դրական։ Մինչդեռ նախագծային կարգավորումները չեն ապահովում նվազագույն անհրաժեշտ ընթացակարգային դրույթները նորմը հստակ, որոշակի, կանխատեսելի դարձնելու և պատշաճ պրակտիկ իրացումն ապահովելու համար։ Բացի այդ, Նախագծի 22-րդ կետում անհրաժեշտ է հստակեցնել, թե ուսումնական հաստատությունն  ինչ չափորոշիչներով է գնահատում ուսումնառության արդյունքները, կամ, եթե մասնակցի ուսումնառության արդյունքը դրական չի ճանաչվում, ապա ինչ հետևանք դա կարող է առաջացնել մասնակցի համար։   
	Ընդունվել է։


	13. ՀՀ  վարչապետի աշխատակազմի տեսչական մարմինների աշխատանքների համակարգման գրասենյակ
	06.04.2023թ.

	
	N 02/16․20/13118-2023

	ԵԶՐԱԿԱՑՈՒԹՅՈՒՆ
«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը. 
Նախագծի 5-րդ կետով նախատեսված «անասնաբույժի անձնական տվյալների փաստաթղթերը» ձևակերպումն առաջարկում եմ խմբագրել՝ հստակ սահմանելով այն տեղեկատվությունը, որն անհրաժեշտ է ներկայացնել: Միաժամանակ, քննարկման կարիք ունի նաև համայնքը սպասարկող անասնաբույժի վերապատրաստման համար  «ավագանու նիստի արձանագրությունից քաղվածք»-ի ներկայացման պահանջը, քանի որ  «Տեղական ինքնակառավարման մասին» օրենքի 18-րդ հոդվածով համայնքի ավագանուն   նման լիազորություններ վերապահված չեն։ 
	









Ընդունվել է։


	Նախագծի 6-րդ կետում առաջարկում եմ հստակեցնել ո՞ւմ է ներկայացվում վերապատրաստման մասնակցության ներգրավման մասին գրավոր առաջարկությունը։

	Ընդունվել է։


	Բացի այդ, առաջարկում եմ Նախագծի 5-րդ և 6-րդ կետերում հստակեցնել նախարարություն ներկայացվող առաջարկի ձևաչափը, ներկայացման ժամկետները և կարգը:
	Ընդունվել է։


	Նախագծի 7-րդ կետում առաջարկում եմ հստակեցնել հղումները, քանի որ  Նախագծի 4–րդ և 5–րդ կետերով սահմանվում են միայն համայնքը սպասարկող անասնաբույժի վերապատրաստման իրավակարգավորումները:
	Ընդունվել է։


	Նախագծի 22-րդ կետի համաձայն՝ անասնաբույժի որակավորում ունեցող մասնագետը համարվում է վերապատրաստումն անցած, եթե ուսումնառության արդյունքները ուսումնական հաստատության կողմից գնահատվում և ճանաչվում են դրական, սակայն Նախագծով սահմանված չեն գնահատման ձևաչափը և չափորոշիչները, համաձայն որոնց իրականացվելու է վերապատրաստվողի գնահատումը: Բացի այդ, Նախագծով առաջարկում եմ սահմանել նաև վերապատրաստվողի արդյունքների բացասական ճանաչման  դեպքում իրավական հետևանքները:
	Ընդունվել է։


	Նախագծի 23-րդ կետում առաջարկում եմ հստակեցնել ո՞ւմ կողմից է  վերապատրաստում անցած մասնակցին տրվում համապատասխան վկայական (հավաստագիր):
	Ընդունվել է։


	14. ՀՀ  վարչապետի աշխատակազմի իրավաբանական վարչություն
	06.04.2023թ.

	
	N 02/16․20/13118-2023

	ԵԶՐԱԿԱՑՈՒԹՅՈՒՆ
 «Անասնաբույժի որակավորում ունեցող մասնագետների վերապատրաստման կարգը հաստատելու մասին» ՀՀ կառավարության որոշման նախագծի (այսուհետ՝ նախագծի) վերաբերյալ 

     Նախագծով հաստատվող հավելվածով կարգավորվում են անասնաբույժի որակավորում ունեցող մասնագետների շարունակական վերապատրաստման հետ կապված հարաբերությունները։ Սակայն նախագծում առկա են մի շարք ընթացակարգային բացեր և անորոշություններ։ Մասնավորապես՝ պարզ չէ, թե ով է մշակելու անասնաբույժ մասնագետների վերապատրաստման ծրագրերը, ինչ հաճախականությամբ են իրականացվելու վերապատրաստումները, անասնաբույժ մասնագետների ինչ շրջանակ է վերապատրաստվելու։ Այս պայմաններում գտնում ենք, որ նախագիծը չի համապատասխանում նախագծի ընդունման համար հիմք հանդիսացող լիազորող նորմի էությանը։ 
	






Մասամբ է ընդունվել։
Քանի որ, վերապատրաստման իրականացման հաճախականության վերաբերյալ դրույթը նախատեսված է 16-րդ կետով։ Ինչ վերաբերում է անասնաբույժ մասնագետների վերապատրաստման շրջանակին, ապա այն նախատեսված է 3-րդ կետով։

	15. ՀՀ  վարչապետի աշխատակազմի կադրերի և անձնակազմի կառավարման վարչություն
	06.04.2023թ.

	
	N 02/16․20/13118-2023

	ԿԱՐԾԻՔ
«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ
ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ

Նախագծի վերաբերյալ հայտնում ենք հետևյալը՝
Կադրերի և անձնակազմի կառավարման վարչությունն արտահայտել է իր դիրքորոշումը նաև 08․12․2022թ․ ելից 02/16.20/40497-2022 փաթեթով կարծիքի ներկայացված տարբերակի վերաբերյալ և այժմ վերահաստատում ենք մեր դիրքորոշումը, այն է՝ 
1․ Ներկայացված նախագիծը հիմնականում կրում է հռչակագրային դնույթ, որով առավելապես սահմանվում են վերապատրաստման խնդիրները և նպատակները:
	










Ընդունվել է։


	2․ Վերահսկողություն իրականացնող տեսչական մարմնի կանոնադրությամբ՝ վարչապետի 2019 թվականի  դեկտեմբերի 19-ի N 1940-Լ որոշմամբ, անասնաբույժի վերապատրաստման գործընթացի կազմակերպման և իրականացման ոլորտում լիազորություններ, կանոնադրական խնդիրներ նույնպես նախատեսված չեն:
	Չի ընդունվել։
Քանի որ ՀՀ վարչապետի 2019 թվականի դեկտեմբերի 19-ի N 1940-Լ որոշման 11-րդ կետի 37-րդ ենթակետի դրույթի համաձայն՝ տեսչական մարմինն իրականացնում է այլ լիազորություններ՝ ՀՀ օրենքներով սահմանված դեպքերում։

	3․ Բացակայում են գործընթացը կարգավորող ընթացակարգային նորմերը: Օրինակ՝ պարզ չէ թե ի՞նչ չափորոշիչներով է իրականացվելու անասնաբույժի որակավորում ունեցող մասնագետների ուսումնառության արդյունքների գնահատումը, կամ նշված չէ թե ո՞րն է դրական համարելու շեմը։
	Ընդունվել է։


	4․ Խնդրահարույց է նաև Նախագծի 5-րդ կետով նախատեսված «անասնաբույժի անձնական տվյալների փաստաթղթերը» ձևակերպումը, քանի որ օրենսդրությամբ նման տերմինաբանություն կիրառելի չէ։
	Ընդունվել է։


	5․ Միաժամանակ, քննարկման կարիք ունի համայնքը սպասարկող անասնաբույժի վերապատրաստման համար  «ավագանու նիստի արձանագրությունից քաղվածք» ներկայացնելու պահանջը, քանի որ  «Տեղական ինքնակառավարման մասին» օրենքով համայնքի ավագանուն   նման լիազորություն վերապահված չէ։
	Ընդունվել է։


	[bookmark: _Hlk144309059]16. ՀՀ  վարչապետի աշխատակազմի քաղաքացիական ծառայության գրասենյակ
	25.07.2023թ.

	
	N 02/16․20/28539-2023

	ԿԱՐԾԻՔ
«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ (այսուհետ՝ Նախագիծ)

Նախագծով առաջարկվում է հաստատել անասնաբույժի որակավորում ունեցող մասնագետների վերապատրաստման կարգը: Նախագծային կարգավորումների բովանդակային ուսումնասիրությունից պարզ է դառնում, որ Նախագծի վերաբերյալ տեղի ունեցած բանավոր քննարկման արդյունքներով լրամաշկված նախագիծը շարունակում է խնդրահարույց մնալ, քանի որ լրամշակված Նախագծով նույնպես նախատեսված չեն բավարար և անհրաժեշտ կառուցակարգեր անասնաբույժի որակավորում ունեցող մասնագետների վերապատրաստման գործընթացը պատշաճ կազմակերպելու և իրականացնելու համար: Մասնավորապես՝ Նախագծում պահպանված չեն վերապատրաստման գործընթացի կազմակերպման և իրականացաման շղթայի տրամաբանական հաջորդականությունը: Միևնույն միտքն արտահայտելիս Նախագծում կիրառվում են տարբեր բառեր, տերմիններ կամ բառակապակցություններ, մինչդեռ անհրաժեշտ է առաջնորդվել «Նորմատիվ իրավական ակտերի մասին»  օրենքի 15-րդ հոդվածի 2-րդ մասի պահանջներով։ 
	













Ընդունվել է։


	Նախագծի վերաբերյալ բանավոր քննարկման ժամանակ առաջարկվել էր անասնաբույժի որակավորում ունեցող մասնագետների վերապատրաստումն իրականացնել վերապատրաստման կարիքի գնահատման հիման վրա և մշակել գործիքակազմ (չափորոշիչներ), որի միջոցով հնարավոր կլինի իրականացնել վերապատրաստման կարիքի վերհանում և գնահատում, մինչդեռ Նախագծով առաջարկվում է վերապատրաստման կարիքները գնահատել Նախագծով հաստատվող Ձև 1 և Ձև 2 հարցաշարերի միջոցով, իսկ վերապատրաստման դասընթացին մասնակցությունը՝ որպես հայեցողական լիազորություն՝ առանց հաշվի առնելու վերապատրաստման կարիքի առկայությունն ու անհրաժեշտությունը: Ձև 1 և Ձև 2 հարցաշարի լրացումը կրում է ինքնանպատակ բնութ։ Չկան  նախատեսված չափորոշիչներ, թե դրանք ինչ նպատակով են լրացվում, ով և ինչպես է որոշում հարցաշարում նշված հարցերի պատասխանի ճիշտ կամ սխալ լինելը, ինչ ցուցանիշներ են հիմք հանդիսանում վերապատրաստման համար, հարցաշարի մասնագիտական հարցերին ճիշտ պատասխանելու դեպքում որն է վերապատրաստմանը մասնակցելու նպատակը։ Վերջապես, եթե հրապարակվում է հարցաշար՝ ենթադրյալ և ճիշտ պատասխաններով, ապա հարցերի քանակից ելնելով դժվար չէ ճիշտ պատասխանը նախապես գտնելը (խոսքը մասնագիտական հարցերի մասին է)։ Գուցե նշված հարցաշարով գիտելիքը ստուգելու անհրաժեշտությունը կա վերապատրաստման դասընթացի ավարտին՝ վերապատրաստման արդյունավետությունը գնահատելու համար։
	Ընդունվել է։


	Նախագծում չկա որևէ կարգավորում, թե  վերապատրաստմանը մասնակցելու առաջարկություն ներկայացնելուց հետո վերապատրաստվողն ինչպես է տեղեկանում վերապատրաստման դասընթացում ընդգրկվելու մասին, չկա որևէ կարգավորում վերապատրաստվողի հետ հետադարձ կապի վերաբերյալ, վերապատրաստման ժամանակցույցի վերաբերյալ։ 
	Ընդունվել է։


	Նախագծում անորոշ են վերապատրաստման կարիքի գնահատման ընթացակարգերը։ Մասնավորապես՝ համայնքը սպասարկող անասնաբույժի վերապատրաստման կարիքի գնահատման  լրացված հարցաշարը ներկայացվում է վերապատրաստման դասընթացում ընդգրկելու առաջարկության հետ միասին, մինչդեռ Նախագծի 10-րդ կետի համաձայն առաջարկի ներկայացման ձևաչափը  և թեմաների վերաբերյալ տեղեկատվությունը  տեղադրվում է նախարարության կայքէջում վերապատրաստման դասընթացի կազմակերպման համար գնումների օրենսդրությամբ սահմանված կարգով հայտարարված մրցույթից մեկ ամիս առաջ։ Տվյալ դեպքում համայնքը սպասարկող անասնաբույժի համար վերապատրաստման կարիքի գնահատումը դառնում է ինքնանպատակ, քանի որ վերապատրաստման թեման որոշվում է ոչ թե կարիքը գնահատելուց հետո, այլ մինչ այդ գործընթացը։ Նույն խնդիրը  վերաբերվում է նաև անասնաբույժի որակավորում ունեցող և վերապատաստվելու առաջարկություն ներկայացրած ֆիզիկական և/կամ իրավաբանական անձանց։ 
	Ընդունվել է։


	Նախագծի 15-րդ կետում կարիքի գնահատման հստակ ժամանակահատված նախատեսված չէ (օր կամ ամիս կամ եռամսյակ և այլն), ինչը նույնպես խնդրահարույց է։
	Ընդունվել է։


	17. ՀՀ  վարչապետի աշխատակազմի տեսչական մարմինների աշխատանքների համակարգման գրասենյակ
	25.07.2023թ.

	
	N 02/16․20/28539-2023

	ԵԶՐԱԿԱՑՈՒԹՅՈՒՆ
«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը. 
Նախագծի հավելվածի 5-րդ և 13-րդ կետերի իրավակարգավորումներն առաջարկում եմ համապատասխանեցնել միմյանց, մասնավորապես՝ Նախագծի 5-րդ կետում նշվում է, որ համայնքի ղեկավարի կողմից նախարարությանը ներկայացվում է անասնաբույժի ներգրավման նպատակով N 1 լրացված ձևը, ինչպես նաև անասնաբույժի անձնագիրը, դիպլոմը, ավագանու որոշման նիստի արձանագրությունը, իսկ 13-րդ կետով սահմանվում է, որ համայնքի ղեկավարը առաջարկություն է ներկայացնում նախարարություն:
	









Ընդունվել է։


	Նախագծի հավելվածի 7-րդ կետում առաջարկում եմ «հանդիսացող կազմակերպության կամ ընկերության տնօրենի կողմից» բառերը փոխարինել «ղեկավարի» բառով:
	Ընդունվել է։


	Նախագիծն առաջարկում եմ համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին, մասնավորապես՝  Նախագծի հավելվածի 10-րդ կետից հետո փոխել համարակալումը, քանի որ Նախագծի հավելվածում առկա է երկու 10-րդ կետ:
	Ընդունվել է։


	Նախագծի հավելվածի 21-րդ կետում առաջարկում եմ «վերահսկողություն իրականացնող մարմնի ենթակա կազմակերպության(ների)» բառերը փոխարինել «վերահսկողություն իրականացնող մարմնի» բառերով:
	Ընդունվել է։


	18. ՀՀ  վարչապետի աշխատակազմի քաղաքացիական ծառայության գրասենյակ
	13.10.2023թ.

	
	N 42/44/35528-2023

	ԿԱՐԾԻՔ
«ԱՆԱՍՆԱԲՈՒՅԺԻ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ ՎԵՐԱՊԱՏՐԱՍՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	«Անասնաբույժի որակավորում ունեցող մասնագետների վերապատրաստման կարգը հաստատելու» Կառավարության որոշման նախագծի վերաբերյալ հայտնում ենք հետևյալը՝
Նախագծով առաջարկվող կարգավորումների բովանդակային ուսումնասիրությունից պարզ է դառնում, որ Նախագծային կարգավորումները բավարար չեն անասնաբույժի որակավորում ունեցող մասնագետի վերապատրաստման գործընթացի պատշաճ իրականացման համար։ Մասնավորապես՝ 
1.Նախագծով հաստատվող հավելվածի (այսուհետ՝ նախագիծ) 4-րդ կետի համաձայն՝ Վերապատրաստման դասընթացների անցկացման համար թեմաներն ընտրվում են Հայաստանի Հանրապետության էկոնոմիկայի նախարարության կամ անասնաբուժության ոլորտում վերահսկողություն իրականացնող մարմնի կողմից։
Այս կապակցությամբ առաջարկում ենք վերապատրաստման դասընթացների անցկացման համար թեմաների ընտրությունը բխեցնել անասնաբույժի որակավորում ունեցող մասնագետի վերհանված և գնահատված կարիքից։
Ելնելով վերոգրյալից գտնում ենք, որ Նախագծի 4-րդ կետով առաջարկվող կարգավորումը ունի լրացուցիչ խմբագրման անհրաժեշտություն։ 
	













Ընդունվել է։

	2.Նախագծի 5-րդ կետի համաձայն՝ վերապատրաստման դասընթացի կազմակերպման և անցկացման կարգի, առաջարկի ներկայացման ձևաչափի, պահանջվող փաստաթղթերի, ինչպես նաև թեմաների վերաբերյալ տեղեկատվությունը նախապես՝ վերապատրաստման դասընթացի կազմակերպման համար գնումների օրենսդրությամբ սահմանված կարգով հայտարարված մրցույթից երկու ամիս առաջ, տեղադրվում է Նախարարության կամ անասնաբուժության ոլորտում վերահսկողություն իրականացնող մարմնի կայք էջում։  
Այս կապակցությամբ հայտնում ենք, որ նախագծային կարգավորումներից պարզ չէ, թե մինչև վերապատրաստման թեմաների վերաբերյալ տեղեկատվությունը կայքէջում տեղադրելը այդ թեմաները ընտրելու գործընթացին նախորդում է արդյոք կարիքների վերհանման և գնահատման գործընթաց։ Հակառակ պարագայում, եթե այն ավելի վաղ է իրականացվում քան կարիքների վերհանումը և գնահատումը, ապա  վերապատրաստման գործընթացի շղթայի տրամաբանական հաջորդականությունը խախտվում է։
	Ընդունվել է։

	3. Նախագծի 6-րդ կետով նախատեսվում է սահմանել, որ վերապատրաստման դասընթացը կազմակերպվում է առկա կամ հեռավար։
Այս կապակցությամբ հայտնում ենք, որ անհրաժեշտ է Նախագծով նախատեսել նաև վերապատրաստման դասընթացը առկա կամ հեռավար ձևով անցկացման դեպքերը, որի հիման վրա արդեն նախարարությունը կամ վերահսկողություն իրականացնող մարմինը կսահմանեն կազմակերպման ձևի ընթացակարգային առանձնահատկությունները։
	Ընդունվել է։

	4. Նախագծի 16-րդ կետով նախատեսվում է սահմանել վերապատրաստման կարիքների գնահատման չափորոշիչները։
Այս առումով հարկ է նկատի ունենալ, որ կարիքների գնահատման համար սահմանված չափորոշիչները կարիքների գնահատման, վերհանման և վերապատրաստման ենթական մասնագետների շրջանակը պարզելու մասով անորոշ են և ունեն լրացուցիչ հստակեցման անհրաժեշտություն։
	Ընդունվել է։

	5. Նախագծի 25-րդ կետի համաձայն՝ Նախարարության, Նախարարության ենթակայությամբ գործող ոլորտային կազմակերպության(ների), անասնաբուժության ոլորտում վերահսկողություն իրականացնող մարմնի մասնագիտական ստորաբաժանման կողմից վարվում են էլեկտրոնային և թղթային գրանցամատյաններ՝ ըստ վերապատրաստում անցած անասնաբույժ մասնագետների, վերապատրաստման տարեթվերի և թեմաների։
Այս առումով գտնում ենք, որ Նախագծային կարգավորումները ունեն լրացուցիչ պարզաբանման կամ հստակեցման անհրաժեշտություն, քանի որ նախատեսված չէ, թե որ դեպքերում է վերապատրաստում անցած անասնաբույժ մասնագետների  գրանցամատյանը վարվում էլեկտրոնային կամ թղթային եղանակով։
Ելնելով վերոգրյալից՝ առաջարկում ենք Նախագծային կարգավորումներով բացառել միաժամանակ էլեկտրոնային և թղթային եղանակով գրանցամատյան վարելու իրավական հնարավորությունը։ Առաջարկում ենք սահմանել նաև այն դեպքերը, թե որ դեպքում է վերահսկողություն իրականացնող մարմնի մասնագիտական ստորաբաժանման կողմից վարվում էլեկտրոնային գրանցամատյան, որ դեպքում՝ թղթային գրանցամատյան։
	Ընդունվել է։

	6. Նախագծի 27-րդ կետի համաձայն՝ վերապատրաստման դասընթացի կեսից ավելիին անասնաբույժ մասնագետների հարգելի բացակայության դեպքում՝ հնարավորություն է տրվում մասնակցելու հաջորդ դասընթացներից որևէ մեկին:
Այս կապակցությամբ գտնում ենք, որ առավել արդյունավետ ու նպատակային կլինի, որ բացակայող անասնաբույժ մասնագետը մասնակցի ոչ թե հաջորդ դասընթացներից որևէ մեկին, այլ հենց իր գնահատված ու վերհանված կարիքին առնչվող դասընթացին։
Ելնելով վերոգրյալից՝ գտնում ենք, որ Նախագծի 27-րդ կետը ունի լրացուցիչ խմբագրման անհրաժեշտություն։
	Ընդունվել է։

	19. ՀՀ  կրթության, գիտության, մշակույթի և սպորտի նախարարություն
	13.10.2023թ.

	
	N 01/9․1․1/28347-2023

	Հայտնում եմ, որ ՀՀ կրթության, գիտության, մշակույթի և սպորտի նախարարությունում քննարկվել է «Անասնաբույժի որակավորում ունեցող մասնագետների վերապատրաստման կարգը հաստատելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ ներկայացնում եմ հետևյալ առաջարկությունները:
1. Նախագծի հավելվածի՝
1) 16-րդ կետի «Վերապատրաստման կարիքների գնահատման չափորոշիչներն են» բառերը փոխարինել «Վերապատրաստման կարիքների գնահատման հիմքերն են» բառերով՝ հաշվի առնելով այն հանգամանքը, որ սույն կետի «1)»-ից «5)»-րդ ենթակետերում շարադրված «չափորոշիչների» բովանդակությունն ըստ էության չափորոշիչներ չեն համարվում.
2) 15-րդ կետի «16-րդ կետի» բառից հետո հանել «չափորոշիչներ» բառը:
	Չի ընդունվել։
Քանի որ անասնաբուժության ոլորտը պարունակում է խիստ մասնագիտական մոտեցումներ և նախագծով ներկայացված դրույթներն են հանդիսանում անանաբույժ մասնագետի կարիքների գնահատման  չափորոշիչներ։


	20. ՀՀ  կրթության, գիտության, մշակույթի և սպորտի նախարարություն
	17.10.2023թ.

	
	N 01/9․1․1/28532-2023

	Ի լրումն մեր 2023 թվականի հոկտեմբերի 13-ի N 01/9.1.1/28347-2023 գրության՝ ներկայացնում եմ ՀՀ կրթության, գիտության, մշակույթի և սպորտի նախարարության «Անասնաբույժի որակավորում ունեցող մասնագետների վերապատրաստման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ամփոփ կարծիքը: 
Առաջարկում եմ Նախագծի հավելվածի 16-րդ կետի «Վերապատրաստման կարիքների գնահատման չափորոշիչներն են» բառերը փոխարինել «Վերապատրաստման կարիքների գնահատման հիմքերն են» բառերով՝ հաշվի առնելով այն հանգամանքը, որ սույն կետի «1)»-ից «5)»-րդ ենթակետերում շարադրված «չափորոշիչների» բովանդակությունն ըստ էության չափորոշիչներ չեն համարվում, իսկ 15-րդ կետի «16-րդ կետի» բառից հետո հանել «չափորոշիչներ» բառը:
Միաժամանակ, անհրաժեշտ է անասնաբույժի որակավորում ունեցող մասնագետների վերապատրաստման կարգը և ընթացակարգերը համապատասխանեցնել «Կրթության մասին» օրենքի 26-րդ և 26.1-ին հոդվածներով սահմանված դրույթներին, ՀՀ կառավարության 2015 թվականի սեպտեմբերի 10-ի N 1062-Ն որոշմամբ հաստատված՝ Լրացուցիչ կրթական ծրագրերի կազմակերպման և իրականացման կարգին, ինչպես նաև ոչ ֆորմալ և ինֆորմալ ուսուցման արդյունքների գնահատման և ճանաչման կարգին:
	




Չի ընդունվել։
Քանի որ անասնաբուժության ոլորտը պարունակում է խիստ մասնագիտական մոտեցումներ և նախագծով ներկայացված դրույթներն են հանդիսանում անանաբույժ մասնագետի կարիքների գնահատման  չափորոշիչներ։
Մասամբ է ընդունվել։ 
Քանի որ անասնաբուժության ոլորտը խիստ տարբերվում է մյուս ոլորտներից, և նախագիծը հնարավորինս համապատասխանեցվել է նշված իրավական ակտերին, սակայն օրինակ ՀՀ կառավարության 2015 թվականի սեպտեմբերի 10-ի  կարգավորվում է N 1062-Ն որոշման 11-րդ դրույթով սահմանված է, որ կազմակերպությունը պետք է գրանցված լինի ուսուցման ազգային ռեեստրում, այս առումով կարող է մրցույթի արդյունքում հաղթող ճանաչվի միջազգային կազմակերպություն, որը գրանցված չէ ռեեստրում, կամ 12-րդ կետով՝ «Կազմակերպությունն իրականացնում է պատվիրատուի և մասնակցի կարիքի գնահատում», որը սույն նախագծով չի կարող կարգավորվել, քանի որ անասնաբուժության ոլորտի առանձնահատկություններից ելնելով՝ միջազգային փորձ, անդրասահմանային և միջսահմանային հիվանդության հիվանդության դեպքեր, կարիքի գնահատումը պետք է իրականացվի ոլորտի մասնագետների կողմից, հաշվի առնելով վարակիչ հիվանդությունների տարածման ուղիները, տարածվածության աստիճանը, փոխանցողները և այլն։

	21. ՀՀ  վարչապետի աշխատակազմի տեսչական մարմինների աշխատանքների համակարգման գրասենյակ
	19.10.2023թ.

	
	N /48․56/35449-2023

	Հարգելի՛ պարոն Քերոբյան,
Ի պատասխան Ձեր 04․10․2023թ․ N 01/16899-2023 գրության, որով քննարկման է ներկայացվել «Անասնաբույժի որակավորում ունեցող մասնագետների վերապատրաստման կարգը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը․
Նպատակ ունենալով ապահովել անասնաբույժի որակավորում ունեցող մասնագետների վերապատրաստման գործառույթի հետևողական, շարունակական և ամբողջական իրականացումը՝ առաջարկում ենք դրա իրականացման գործընթացի կազմակերպման հստակ պատասխանատու պետական մարմին սահմանել Էկոնոմիկայի նախարարությանը, միաժամանակ, հնարավորություն նախատեսելով Սննդամթերքի անվտնագության տեսչական մարմնին ընդգրկվել այս գործընթացում՝ որպես ոլորտի իրավակիրառ և ևս մեկ մասնագիտացված մարմին։ Ըստ այդ, ներկայացնում ենք հետևյալ փոփոխությունների առաջարկները․
1․ Նախագծի հավելվածի 4-րդ կետի համաձայն՝  վերապատրաստման դասընթացների անցկացման համար թեմաներն ընտրվում են Հայաստանի Հանրապետության էկոնոմիկայի նախարարության (այսուհետ՝ նախարարություն) կամ անասնաբուժության ոլորտում վերահսկողություն իրականացնող մարմնի կողմից։
Առաջարկում եմ հիշյալ գործառույթը վերապահել Նախարարությանը՝ դասընթացների անցկացման համար թեմաները համաձայնեցնելով անասնաբուժության ոլորտում վերահսկողություն իրականացնող մարմնի հետ։
	














Չի ընդունվել։
Քանի որ ՀՀ վարչապետի 2019 թվականի հունվարի 1-ի N 658-Լ որոշման համաձայն նախարարությունը պարտավորություն չի կրում իր կողմից իրականացված գործունեության՝ «Գյուղատնտեսական ծառայությունների կենտրոն» պետական ոչ առևտրային կազմակերպության անասնաբույժների համար ընտրված թեմաները համաձայնեցնել վերահսկողություն իրականացնող մարմնի հետ։  Սույն նախագծի 4-րդ կետով սահմանվող դրույթի կարգավորումը վերաբերում է նրան, որ յուրաքանչյուր մարմին ինքն է գնահատում մասնագետների կարիքները և ընտրում համապատասխան թեմաներ։ 

	2․ Նախագծի հավելվածի 5-րդ կետի համաձայն՝ վերապատրաստման դասընթացի կազմակերպման և անցկացման կարգի, առաջարկի ներկայացման ձևաչափի, պահանջվող փաստաթղթերի, ինչպես նաև թեմաների վերաբերյալ տեղեկատվությունը նախապես՝ վերապատրաստման դասընթացի կազմակերպման համար գնումների օրենսդրությամբ սահմանված կարգով հայտարարված մրցույթից երկու ամիս առաջ, տեղադրվում է Նախարարության կամ անասնաբուժության ոլորտում վերահսկողություն իրականացնող մարմնի կայք էջում։  
Առաջարկում եմ նշված կետը խմբագրել սահմանելով, որ տեղեկատվությունը հրապարակվում է Նախարարության և անասնաբուժության ոլորտում վերահսկողություն իրականացնող մարմնի պաշտոնական կայքերում։
	Ընդունվել է։

	3․ Նախագծի հավելվածի 6-րդ կետի համաձայն՝ Վերապատրաստման դասընթացը կազմակերպվում է առկա կամ հեռավար։ Վերջինիս կազմակերպման ձևը որոշում է Նախարարությունը կամ անասնաբուժության ոլորտում վերահսկողություն իրականացնող մարմինը։
Առաջարկում եմ հիշյալ կետում սահմանել, որ վերապատրաստման դասընթացի կազմակերպման ձևը որոշում է Նախարարությունը՝ համաձայնեցնելով անասնաբուժության ոլորտում վերահսկողություն իրականացնող մարմնի հետ։
	Չի ընդունվել։
Քանի որ նախարարությունը գործում է իր կանոնադրության համաձայն, ուստի դասընթացի անցկացման ձևը ընտրում է տվյալ մարմինը։

	4․ Նախագծի հավելվածի 8-րդ կետի համաձայն՝ համայնքի ղեկավարի կողմից Նախարարությանը կամ անասնաբուժության ոլորտում վերահսկողություն իրականացնող մարմնին ներկայացվում է անասնաբույժի ներգրավման մասին գրավոր առաջարկություն:
Առաջարկում եմ նշված կետում սահմանել, որ համայնքի ղեկավարը, անասնաբույժի ներգրավման մասին գրավոր առաջարկությունը ներկայացնում է Նախարարությանը, իսկ վերջինս դրա վերաբերյալ տեղեկատվությունը տրամադրում է անասնաբուժության ոլորտում վերահսկողություն իրականացնող մարմնին:
	Ընդունվել է։

	5․	Նախագծի հավելվածի 10-րդ կետի համաձայն՝  իրավաբանական անձի գործադիր մարմնի ղեկավարի, ինչպես նաև ֆիզիկական անձի կողմից վերապատրաստման մասնակցության ներգրավման մասին Նախարարությանը կամ անասնաբուժության ոլորտում վերահսկողություն իրականացնող մարմնին ներկայացվում է գրավոր առաջարկություն։
Առաջարկում եմ հիշյալ կետով սահմանել, որ իրավաբանական անձի գործադիր մարմնի ղեկավարի, ինչպես նաև ֆիզիկական անձի կողմից վերապատրաստման մասնակցության ներգրավման մասին գրավոր առաջարկությունը ներկայացվում Նախարարություն, իսկ վերջինս դրա վերաբերյալ տեղեկատվություն է տրամադրում անասնաբուժության ոլորտում վերահսկողություն իրականացնող մարմնին։
	Ընդունվել է։

	6․ Նախագծի հավելվածի 11-րդ կետի համաձայն՝ Նախարարությունը կամ անասնաբուժության ոլորտում վերահսկողություն իրականացնող մարմինը սույն կարգի 8–րդ և 10–րդ կետերով սահմանված գրավոր առաջարկությունը ստանալուց հետո երեք աշխատանքային օրվա ընթացքում գրավոր պատասխանում է դիմումատուին։
Առաջարկում եմ Նախագծի հիշյալ կետով սահմանել, որ Նախարարությունը սույն կարգի 8–րդ և 10–րդ կետերով սահմանված գրավոր առաջարկությունը ստանալուց հետո երեք աշխատանքային օրվա ընթացքում գրավոր պատասխանում է դիմումատուին, դրա մասին տեղեկացնելով անասնաբուժության ոլորտում վերահսկողություն իրականացնող մարմնին։
	Ընդունվել է։

	7․ Նախագծի հավելվածի 17-րդ կետի համաձայն՝ յուրաքանչյուր տարվա (անհրաժեշտության դեպքում) երկրորդ կիսամյակում իրականացվում է համայնքը սպասարկող անասնաբույժների վերապատրաստման կարիքների գնահատում՝ Նախարարության կամ անասնաբուժության ոլորտում վերահսկողություն իրականացնող մարմնի աշխատակցի մասնակցությամբ։
Առաջարկում եմ նշված կետով սահմանել, որ համայնքը սպասարկող անասնաբույժների վերապատրաստման կարիքների գնահատումն իրականացվում է  անասնաբուժության ոլորտում վերահսկողություն իրականացնող մարմնի՝ անասնաբույժի որակավորում ունեցող աշխատակցի մասնակցությամբ։ 
	Ընդունվել է։

	8․ Նախագծի 18-րդ կետի համաձայն՝ անասնաբույժի որակավորում ունեցող և մասնագիտական գործունեություն իրականացնող կազմակերպության վերապատրաստման կարիքների գնահատումն իրականացվում է կազմակերպության գործադիր մարմնի ղեկավարի կողմից՝ սույն կարգի 5-րդ կետով սահմանված ժամանակահատվածում։ Վերջինս կարող է հրավիրել նախարարության կամ անասնաբուժության ոլորտում վերահսկողություն իրականացնող մարմնից ներկայացուցիչ։ 
Առաջարկում եմ նշված կետում սահմանել, որ կազմակերպության գործադիր մարմնի ղեկավարը կազմակերպության անասնաբույժի որակավորում ունեցող մասնագետին գնահատելիս կարող է հրավիրել անասնաբուժության ոլորտում վերահսկողություն իրականացնող մարմնի՝ անասնաբույժի որակավորում ունեցող աշխատակցի։
Վերոնշյալ առաջարկությունները բխում են նաև գործառույթը և դրանից բխող լիազորությունները հետևողականորեն որևէ կոնկրետ պետական մարմնի վերապահելու, լիազորությունների կնկնորդումներից խուսափելու անհրաժեշտությունից և նպատակ է հետապնդում  հստակ սահմանազատել Նախագծով առաջարկվող գործառույթներն ու լիազորությունները Նախարարության և անասնաբուժության ոլորտում վերահսկողություն իրականացնող մարմնի միջև։
	Ընդունվել է։

	9․Նախագծի հավելվածի 13-րդ կետի համաձայն՝ վերապատրաստման դասընթացի կազմակերպումը շարունակական գործընթաց է, որն իրականացվում է՝ (․․․) ծրագրի միջոցառումների կատարման շրջանակներում, 
3) կենդանիների առողջության համաշխարհային կազմակերպությունը (այսուհետ՝ ԿԱՀԿ) պաշտոնական կայք էջում հրապարակված երկրներում արձանագրված կենդանիների, կենդանիների և մարդկանց համար վարակիչ հիվանդությունների կանխարգելման, բուժման, լաբորատոր ախտորոշման և համաճարակաբանական վերլուծության, Հայաստանի Հանրապետություն ներթափանցման կանխարգելման ուղղություններով:
	Նկատի ունենալով, որ վերապատրաստման դասընթացը շարունակական գործընթաց է, որի ընթացքում հնարավոր է անհրաժեշտություն առաջանա իրականացնել այլ ուղղություններով վերապատրաստում, որոնք Նախագծով նախատեսված չեն, առաջարկում եմ Նախագծի 13-րդ կետի 3-րդ ենթակետի «կանխարգելման» բառից հետո լրացնել «և այլ» բառերը, հաշվի առնելով, որ գործնականում այլ ուղղություններով վերապատրաստում իրականացնելու անհրաժեշտության դեպքում կառաջանա իրավական խոչընդոտ Նախագծով չնախատեսված ուղղությամբ իրականացնել վերապատրաստում, մինչդեռ առաջարկվող լրացումը կատարելու դեպքում կստեղծվի իրավական հնարավորություն Նախագծով չնախատեսված ուղղություններով ևս, ըստ անհրաժեշտության, իրականացնել վերապատրաստում։
	Ընդունվել է։

	10․ Նախագծի 20-րդ կետից պարզ չէ, թե Նախարարության և Նախարարության ենթակայությամբ գործող ոլորտային կազմակերպությունների անասնաբույժի որակավորում ունեցող մասնագետների շրջանում ո՞ր սուբյեկտն է իրականացնելու վերապատրաստման կարիքների գնահատում, ուստի դրույթը, նշված մասով, կարիք ունի հստակեցման։

	Ընդունվել է։

		11․ Նախագծի 21-րդ կետում անհրաժեշտ է հստակեցնել անասնաբույժի որակավորում ունեցող այն մասնագետների շրջանակը, որոնց վերապատրաստման կարիքները գնահատելու է՝ անասնաբուժության ոլորտում վերահսկողություն իրականացնող մարմնի մասնագիտական ստորաբաժանումը, նկատի ունենալով նաև այն հանգամանքը, որ ֆիզիկական անձ հանդիսացող մասնագետների համար կարիքների գնահատում նախատեսված չէ, իրավաբանական անձի դեպքում՝ մասնագետի կարիքները գնահատելու է կազմակերպության գործադիր մարմնի ղեկավարը, իսկ Նախարարության կամ Նախարարության ենթակայությամբ գործող, ինչպես նաև համայնքը սպասարկող՝ անասնաբույժի որակավորում ունեցող մասնագետների կարիքների գնահատում իրականացնող սուբյեկտի մասով, Նախագծում հիշատակում չկա։ Ուստ, ելնելով իրավական որոշակիության սկզբունքի ապահովման անհրաժեշտությունից, գտնում եմ, որ Նախագիծը նշյալ մասով, կարիք ունի հստակեցման։
	Ընդունվել է։

	12․ Նախագծի հավելվածի 28-րդ կետի համաձայն՝ վերապատրաստման ընթացքում պահպանվում է վերապատրաստվող մասնագետի աշխատատեղը և աշխատավարձը։ 
Գտնում եմ, որ նշված դրույթը աշխատանքային իրավահարաբերություն կարգավորող դրույթ է, ինչը մասնավորապես վերաբերում է անասնաբույժի որակավորում ունեցող մասնագետի աշխատանքային իրավունքներին։ Ուստի, քննարկվող նախագծով այն սահմանելը խնդրահարույց է, նաև հաշվի առնելով այն հանգամանքը, որ Նախագծով կարգավորվող առարկային չի վերաբերում։ Վերոգրյալը հաշվի առնելով առաջարկում եմ հիշյալ դրույթն ամրագրել «Անասնաբուժության մասին» օրենքի «Անասնաբուժական վերապատրաստումը» վերտառությամբ 13-րդ հոդվածում՝ որպես հոդվածի 2-րդ մաս։
	Չի ընդունվել։
 «Աշխատանքային օրենսգրքով» և անհրաժեշտությունը բացակայում է  «Անասնաբուժության մասին» օրենքի նշյալ հոդվածում կատարել լրացում։ Իսկ ինչ վերաբերում է նախագծով սահմանելը խնդրահարույց է և կարգավորվող առարկային չի վերաբերում, ապա հարկ է նշել, որ մասնակիցը սույն նախագծի շրջանակներում մասնակցելով դասընթացներին, պետք է իրազեկված լինի իր իրավունքների մասին, ինչը քննարկման արդյունքում առաջարկվել է քաղաքացիական ծառայության գրասենյակի կողմից։

	22. ՀՀ  վարչապետի աշխատակազմի տեսչական մարմինների աշխատանքների համակարգման գրասենյակ
	05.06.2024թ.

